
Davomi 2-betda Davomi 4-betda
Davomi 5-betda

Davomi 6-betda

YANGI O‘ZBEKISTON
2020-yil 25-yanvardan chiqa boshlagan

Milliy tiklanishdan — milliy yuksalish sari

Ijtimoiy-siyosiy gazeta № 220 (1009), 2023-yil 22-oktabr, yakshanba

DUNYO E’TIBORI 
YANA OROL MUAMMOSIGA 

QARATILDI 

O‘zbekiston va BMT Maʼnaviyat sarchashmasiNavoiy

O‘ZBEKISTON XALQIGA BAYRAM TABRIGI

Prezidentimizning BMT Bosh Assambleyasi 78-sessiyasidagi 
nutqini gazetadan takror oʻqib, uqib jahon minbaridan turib 
aytilgan muammolarning yechimi xalqimiz uchun naqadar 
muhim ekanini yana bir karra teran his qildim. Negaki, bugungi 
global rivojlanish davrida ogʻizbirchilikni saqlash, inson qadri 
va manfaatlarini birinchi oʻringa qoʻyish va unga amal qilish, 
millat, din va tilni saqlash tinchlik va totuvlik garovidir.

Davlatimiz rahbari oʻz nutqida, ay-

niqsa, Orol muammosiga keng oʻrin 
berdi. “Keyingi 30 yilda mintaqamiz-

da havo harorati bir yarim gradusga 
koʻtarildi. Bu — dunyodagi oʻrtacha 
isishdan ikki karra koʻpdir. Oqibatda 
muzliklar umumiy maydonining qariyb 
uchdan bir qismi yoʻqolib ketdi. Ush-

bu tendensiya saqlanib qolsa, yaqin 
yigirma yilda mintaqamizdagi ikkita 
yirik daryo — Amudaryo va Sirdaryo 
oqimi 15 foizga qisqarishi mumkin. 

Jon boshiga suv bilan taʼminlanish 
darajasi 25 foizga, qishloq xoʻjaligi 
ekinlari hosildorligi esa 40 foizga ka-

mayishi kutilmoqda”, deya taʼkidlar 
ekan, bu Markaziy Osiyo davlatlari 
iqtisodi va xalqning yashash sharoit-
lariga katta salbiy taʼsir koʻrsatishi 
mumkinligini aytib, dunyo hamjami-
yati va qoʻshni davlatlarni xavfdan 
ogohlantirdi.

IQTISODIYOT “ARTERIYASI”

Yo‘lsozlik Nuqtayi nazar

TA’LIM SIFATI VA 
IJRO INTIZOMI

IKKISINI BIRLASHTIRIB 
TURADIGAN JIHAT NIMADA?
Taʼlim sifatini oshirish koʻp jihatdan ijro intizomiga bogʻliq. 
Qay koʻz bilan yoki qanday qarich bilan oʻlchamang, har 
qanday masʼuliyatsizlik zamirida ijro intizomi buzilishi yotadi 
va u, albatta, oʻqitish samaradorligiga salbiy taʼsir koʻrsatadi. 
Shu bois, ijro intizomini taʼminlash va mustahkamlash har bir 
rahbar xodimning birinchi navbatdagi muhim vazifasidir. 

Tadbirda Oʻzbekiston Respublikasi Prezidenti 
Administratsiyasi, Vazirlar Mahkamasi, Oliy 
Majlis Senati, Qonunchilik palatasi vakillari, turli 
idora va tashkilotlar, vazirliklarning mutasaddilari, 
professor-oʻqituvchilar, olimlar, yozuvchi va 
shoirlar, maʼnaviyat targʻibotchilari, talaba-yoshlar 
ishtirok etdi.

Ishtirokchilar dastlab saroy foyesida tashkil 
etilgan ona tilimizning nufuzi, oʻzbek tilining 
mavqeyini yuksaltirish borasida olib borilayotgan 
ishlarni namoyish etuvchi koʻrgazma bilan 
tanishdi.

Davlatimiz rahbari Shavkat Mirziyoyevning 
21-oktabr — Oʻzbek tili bayrami kuni munosabati 
bilan Oʻzbekiston xalqiga bayram tabrigini 
Prezident maslahatchisi — spichrayter Xayriddin 
Sultonov oʻqib eshittirdi.

Taʼkidlanganidek, ona tilimizning Birlashgan 
Millatlar Tashkilotidek nufuzli tuzilma minbaridan 
yangrashi oʻzbek tilining dunyo miqyosidagi 
obroʻsi va nufuzining tobora yuksalishida, jonajon 
tilimizni oʻrganishga boʻlgan qiziqishning ortishida 
asosiy omil boʻlmoqda.

Darhaqiqat, ona tilimiz bizning borligimiz, 
mi l lat ,  davlat ,  yagona xalq s i fat idagi 
b i r l ig imizning oʻz iga xos koʻzgusidir. 
Mamlakat hayotidagi yangilanish jarayonlari 
ona tilimiz rivojiga qaratilayotgan ulkan eʼtibor 
va gʻamxoʻrlikda ham oʻzining yaqqol ifodasini 
topmoqda. Prezidentimiz tashabbusi bilan 
ona tilimiz rivojiga doir milliy qonunchiligimiz 
yanada takomillashdi. 

Muhtaram vatandoshlar!
Siz, azizlarni jonajon yurtimizda keng nishon-

lanayotgan qutlugʻ ayyom — Oʻzbek tili bayrami 
kuni bilan chin qalbimdan samimiy muborakbod 
etaman.

Hech shubhasiz, azaliy qadriyatlarimiz gultoji 
boʻlgan ona tilimiz asrlar sinovidan bezavol 
oʻtib kelayotgan buyuk va bebaho maʼnaviy 
boyligimizdir.

Mamlakatimizda oʻzbek tilining davlat tili si-
fatidagi oʻrni va ahamiyatini oshirish, uni zamon 
talablari asosida rivojlantirish masalasini biz mil-
liy oʻzligimizni anglash, millat ruhini saqlab qolish, 
yorugʻ kelajagimizni taʼminlashning eng muhim 
omili, deb bilamiz. Shu ezgu maqsad yoʻlidagi 
amaliy harakatlarimiz tufayli jamiyatimiz hayotida 
davlat tilining qoʻllanish doirasi tobora kengayib, 
u xalq dilining chinakam koʻzgusiga aylanmoqda.

Ayniqsa, keyingi yillarda oʻzbek tili nufuzli 
xalqaro anjumanlar, jumladan, Birlashgan Millatlar 
Tashkiloti minbaridan muntazam yangrab kelayot-
gani barchamizga gʻurur-iftixor bagʻishlash bilan 
birga, dunyoda ona tilimizni oʻrganishga intilayot-
gan insonlar safini ham tobora kengaytirmoqda.

Hurmatli yurtdoshlar!
Bugungi quvonchli ayyomda jahondagi qa-

dimiy va boy tillardan biri boʻlgan oʻzbek tilining 
obroʻ-eʼtibori va nufuzini yuksaltirish boʻyicha 
amalga oshirayotgan ishlarimiz haqida soʻz 
yuritib, kelgusidagi muhim vazifalarimizni belgi-
lab olishimiz tabiiydir.

Bu haqda gapirganda, avvalo, Vazirlar Mahka-

masining Davlat tilini rivojlantirish departamenti 
faoliyati zamon talablari asosida tashkil etilib, 
barcha sohalarda davlat tilida ish yuritish sifatini 
yaxshilash, xususan, axborot-kommunikatsiya 
yoʻnalishida uni faol qoʻllash borasida ijobiy nati-
jalarga erishilayotganini taʼkidlash lozim.

Maʼlumki, har qanday tilni oʻrganish va rivojlan-

tirishda, birinchi navbatda, uning nazariy-metodik 
asoslari katta oʻrin tutadi. Shu nuqtayi nazardan 
qaraganda, keyingi yillarda “Oʻzbek tilining izohli 
lugʻati”, “Alisher Navoiy qomusi”, “Zahiriddin 
Muhammad Bobur ensiklopediyasi”, “Falsafa” 
qomusiy lugʻati, “Oʻzbekiston yuridik ensiklope-

diyasi”, “Islom ensiklopediyasi”, “Maʼnaviyat: 
asosiy tushunchalar lugʻati”, “Pedagogika: ensik-

lopediya”, “Tarix atamalari lugʻati”, “Adabiyotshu-

noslik lugʻati”, “Yuridik atamalar lugʻati” kabi 40 
dan ziyod fundamental kitoblar nashr etilgani bu 
yoʻldagi muhim qadam boʻldi.

Shular qatorida oʻzbek tilining elektron 
milliy korpusi va dasturiy mahsulotlarning 
oʻzbekcha ilovalarini yaratish, oʻzbek tilini Inter-
net tarmogʻida ommalashtirish va munosib oʻrin 
egallashini taʼminlash, davlat tilini oʻrgatishga 
hamda matn tahririga moʻljallangan dastur-
larni ishlab chiqish va amaliyotga tatbiq qilish 
boʻyicha ham jiddiy ishlar olib borilayotganini 
qayd etish zarur.

Mamlakatimizda oʻzbek tili va adabiyoti 
yoʻnalishida oliy maʼlumotli kadrlar tay yorlash 
hajmi hamda ilmiy tadqiqotlar soni ortib bormoq-

da. Hozirgi kunda jami 33 ta oliygohda ushbu mu-

taxassislik boʻyicha kadrlar tayyorlanmoqda. Oliy 
taʼlim muassasalarida 7 ming nafardan ziyod fan 
nomzodlari va doktorlari, professor-oʻqituvchilar 
oʻzbek tili va adabiyotidan dars bermoqda.

Agar 1992–2012-yillarda, yaʼni 20 yil mo-

baynida bu ixtisoslik boʻyicha 730 ta ilmiy ish hi-
moya qilingan boʻlsa, soʻnggi 10 yilda bu raqam 
792 tani tashkil etdi.

Alisher Navoiy nomidagi Toshkent davlat 
oʻzbek tili va adabiyoti universiteti qoshidagi Dav-

lat tilida ish yuritish asoslarini oʻrgatish va malaka 
oshirish markazida vazirlik, idora va tashkilotlar 
xodimlari oʻzbek adabiy tili meʼyorlari va imlo qoi-
dalari boʻyicha muntazam oʻqitilmoqda.

Universitetda tashkil etilgan “Oʻzbek 
maktabi”da esa yuzlab xorijlik fuqarolar ona 
tilimiz va milliy madaniyatimiz asoslarini katta 
qiziqish bilan oʻrganmoqda. Bu borada ke yingi 
yillarda nashr etilgan oʻzbekcha-xitoycha, 
oʻzbekcha-inglizcha, oʻzbekcha-fransuzcha, 
oʻzbekcha-nemischa, oʻzbekcha-arabcha, 
oʻzbekcha-forscha lugʻat va soʻzlashgichlar 
muhim rol oʻynamoqda.

Lotin grafikasi asosidagi alifbomizni takomil-
lashtirish ishlari ham davom etmoqda. Ushbu 
masala yuzasidan xalqimiz, jamoatchiligimiz to-

monidan bildirilgan barcha taklif va tavsiyalar jid-

diy oʻrganilib, muhokamadan oʻtganidan soʻng te-

gishli qonun loyihasini yana bir bor koʻrib chiqib, 
parlamentga kiritish maqsadga muvofiqdir.

Aziz doʻstlar!
Biz davlat tili taraqqiyotini jahondagi yetakchi 

xorijiy tillar va mamlakatimizdagi turli millat va-

killarining tili va madaniyatini rivojlantirish bilan 
bogʻliq holda koʻramiz.

Bugungi kunda yurtimizda taʼlim 7 tilda olib 
borilmoqda. Respublikamizdagi mavjud 1453 ta 
ommaviy axborot vositasi hamda yuzlab veb-

saytlar orqali qoraqalpoq, rus, qozoq, tojik, turk-

man, koreys, turk, arab, ingliz, nemis va boshqa 
tillarda ham materiallar eʼlon qilinmoqda.

Biz Oʻzbekistonni tenglik, doʻstlik va 
bagʻrikenglik diyoriga aylantirish maqsadida turli 
millatga mansub fuqarolarimizning til sohasidagi 
huquqlarini taʼminlashga qaratilgan ishlarimizni 
bundan buyon ham izchil davom ettiramiz.

Muhtaram yurtdoshlar!
Oʻtgan asr boshlarida maʼrifatparvar jadid 

bobolarimiz “Tilda, fikrda, ishda birlik” degan 
ezgu gʻoya asosida maydonga chiqib, xalqi-
mizni mustamlaka zulmidan xalos qilish, uni 
zamonaviy ilm-fan, kasb-hunar va madaniyat-
ga oshno etish boʻyicha ulkan ishlarni amalga 
 oshirgan edilar.

Ana shunday mushtarak maqsadlar, umummil-
liy birlik va ahillik bugun biz uchun har qachongi-
dan ham muhim ahamiyat kasb etmoqda. Hozirgi 
oʻta keskin va tahlikali zamonda faqatgina shu 
asosda oʻz milliy manfaatlarimizni qatʼiy himoya 
qilishga, jumladan, ona tilimizni asrab-avaylash 
va boyitish, uni ilm-fan, iqtisodiyot, taʼlim, tibbiyot, 
axborot-kommunikatsiya, diplomatiya va boshqa 
muhim yoʻnalishlarda taʼsirchan muloqot vosi-
tasiga aylantirib, taraqqiyot surʼatlariga uygʻun 
holda rivojlantirishga, xalqaro nufuzini munosib 
darajaga koʻtarishga erisha olamiz.

Binobarin, ulugʻ shoirimiz Erkin Vohidov ayt-
ganidek, “Ona tili — umummillat mulki. De-
mak, til oldidagi masʼuliyat ham umummilliy 
boʻlib, bu yolgʻiz tilshunoslarning emas, bu-
tun millatning ishi” ekanini doimo yodda tutishi-
miz lozim. 

Fursatdan foydalanib, ana shu haqiqatni 
chuqur anglab, bu yoʻlda sidqidildan xizmat qila-
yotgan, oʻzbek tilining haqiqiy fidoyisi va doʻsti 
boʻlgan barcha zahmatkash va jonkuyar inson-

larga chin qalbimdan minnatdorlik bildiraman.
Qadrli vatandoshlar!
Siz, azizlarni, butun xalqimizni 21-oktabr — 

Oʻzbek tili bayrami bilan yana bir bor samimiy 
qutlab, barchangizga mustahkam sogʻliq, oilaviy 
baxt, xonadonlaringizga tinchlik-omonlik tilay-

man.
Mana shunday buyuk maʼnaviy boylikni yarat-

gan xalqimiz doimo omon boʻlsin!

Shavkat MIRZIYOYEV,
O’zbekiston Respublikasi 

Prezidenti

21-oktabr – O’zbek tili bayrami kuni

O‘ZBEK TILI — MILLAT BIRLIGI, 
MILLIY O‘ZLIGIMIZ TIMSOLI

“Oʻzbekiston” xalqaro anjumanlar saroyida 
21-oktabr — Oʻzbek tili bayrami kuni munosabati bilan tantanali 

tadbir boʻlib oʻtdi.

Davomi 2-betda

Ibtidoiy jamoa tuzumidan ijtimoiylashuvga oʻtgandan boshlab 
dunyo ne-ne buyuk jahongirlar, shoh va sarkardalar, ulugʻ 
saltanatlar, qudratli davlat va imperiyalarni koʻrmadi deysiz?! 
Ayrim tarixchi va iqtisodchi mutaxassislar fikricha, qadimda 
yirik saltanatlar iqtisodiy tanazzuliga asosan, urushlar, 
baʼzilariga esa ulkan bunyodkorlik ishlari sabab boʻlgan.

Birinchi omil, shubhasiz, asoslidir. 
Binobarin, tarixdan maʼlumki, davlatlar 
oʻrtasidagi urushlar aksariyat hollarda 
uzoq vaqt davom etishi va bir necha yuz 
minglab askar ishtirok etgani sababli ham 
iqtisodiy jihatdan har ikki tomonning tin-

kasini quritgan.
Bunyodkorlik masalasi esa bir oz bahs-

li. Chunki oʻsha davr nuqtayi nazaridan bu 
haqiqat, qurilishga sarflangan katta miq-

dordagi oltin-u kumushlar davlat xazinasi 
boʻshab qolishiga sabab boʻlgan. Boshqa 
tomondan, oʻsha pul evaziga barpo etilgan 
masjidu madrasalar, ilm maskanlaridan 
dunyo ilm-fan tamadduniga katta hissa 
qoʻshgan buyuk allomalar, olimlar yetishib 
chiqqanki, uning iqtisodiy samarasi beba-

hodir.  

2020-yil kuz faslining ilk oyida Birlashgan Millatlar Tashkiloti Bosh 
Assambleyasining 75-sessiyasi chaqirildi. Dunyo miqyosida vaziyat tobora 
keskinlashib borayotgani tufayli bu nufuzli tashkilotning xalqaro anjumani 
onlayn tarzda oʻtkazilib, unda Prezidentimiz BMT tarixida ilk marotaba 
oʻzbek tilida nutq soʻzladi. Bu olamshumul voqea millatimiz qalbini cheksiz 
quvonch va faxr-u iftixor tuygʻulariga toʻldirib, oʻzgacha bir gʻurur, 
oʻzgacha bir surur baxsh etganini tasavvur qilish qiyin boʻlmasa kerak.

TILINING QUDRATI

Prezidentimizning 2021-yil 9-de-
kabrdagi “Yangi Oʻzbekiston” massivlarini 
qurish va hududlarning ijtimoiy-iqtisodiy 
rivojlanishini taʼminlash chora-tadbirlari 
toʻgʻrisida”gi farmoniga muvofiq, Tosh-

kent — Termiz avtomagistral yoʻlining 
Sharof Rashidov tumanidagi Oqtosh ota 
mahallasidan oʻtadigan qismi yoqasida 
“Yangi Oʻzbekiston” massivi bunyod eti-
layotir. Mazkur joy yaqingacha dasht edi. 
Bugun esa osmonoʻpar binolarga ega 
zamonaviy shaharcha boʻy koʻrsatyapti. 
Tez orada bu manzil viloyatning eng 
gavjum va chiroyli manzillaridan biriga 
aylanadi. 

41,3 gektarda barpo etilayotgan 
massivda 2022-2026-yillarda jami  
3040 ta xonadonli 64 ta, shundan 8 ta 
16 qavatli, 56 ta 9 qavatli uy-joy boʻladi. 
Mazkur loyiha doirasida joriy yilda  
1120 ta xonadonli 14 ta uy-joy qurilishi 
belgilangan. 

Barcha binolar innovatsion texnologi-
ya, energotejamkor materiallar asosida 
bunyod etilmoqda. Binolarning tashqi 
devoriga bazalt plitalar yopilib, tomiga 
quyosh panellari va quyosh suv isitish 
qurilmalari oʻrnatilmoqda. Bu ularni uz-

luksiz elektr energiyasi va issiq suv bilan 
taʼminlashga xizmat qiladi. 

Barcha binolarda elektr energiyasi, 
tabiiy gaz, ichimlik suv hamda kanali-
zatsiya tarmoqlari kabi kommunal xizmat-
lar bilan bogʻliq masalalar hal etilgan. 

Jumladan, 8,3 kilometr elektr energi-
yasi, 6,4 kilometr tabiiy gaz, 5 kilometr 

obod manzillar

Qurilish va bunyodkorlik ishlariga qaratilayotgan yuksak eʼtibor natijasida 
nafaqat Jizzax shahri, balki viloyatning boshqa shaharu qishloqlarining 
meʼmoriy qiyofasi ham tubdan yangilanib, goʻzal va obod manzillarga 
aylanmoqda. Yangidan-yangi muhtasham va zamonaviy turar joylar, 
maʼmuriy va xizmat koʻrsatish binolari, ishlab chiqarish korxonalari, dam 
olish maskanlari bunyod etilmoqda. Bu, oʻz navbatida, odamlarning hayotga, 
ertangi kunga boʻlgan ishonchini ham mustahkamlashga xizmat qilmoqda. 

ichimlik suv, 7,7 kilometr oqova suv 
tarmogʻi tortilgan. Shuningdek, 3,7 kilo-

metr yoʻl quriladi. 
— Ayni paytda massivda 24 ta qurilish 

kompaniyasining quruvchilari tun-u kun 
mehnat qilyapti, — deydi Jizzax viloyati 

Qurilish bosh boshqarmasi boshligʻi 
vazifasini bajaruvchi  Bobir Mamatov. — 
Massivda 1650 oʻrinli maktab, 300 oʻrinli 
davlat maktabgacha taʼlim muassasasi, 
250 qatnovga moʻljallangan oilaviy po-

liklinika, sport maydonchalari, savdo va 
maishiy xizmat koʻrsatish shoxobchalari, 
50 gektarli Yangi Oʻzbekiston bogʻi kabi 
30 ta obyekt barpo etiladi. Jizzax shahrini 
ushbu massiv bilan bogʻlovchi yangi 4 ki-
lometrli asosiy yoʻl va yoʻl oʻtkazgich qu-

rilishi ham jadallik bilan davom etmoqda. 
Ushbu yoʻl foydalanishga  topshirilgach, 
shaharning Islom  Karimov koʻchasi 
toʻgʻridan-toʻgʻri M-39 Toshkent — Termiz 

avtomobil yoʻliga ulanadi. Qurilayotgan 
uylarning mustahkamligi, zilzilabardoshli-
gi mutaxassislar tomonidan 7 balli sunʼiy 
zilzila yaratish orqali sinovdan oʻtkazildi. 
Fuqarolarimiz eng yuqori qavatda ham 
xotirjam yashashlari mumkin.

80 oilaga moʻljallangan 16 qavatli koʻp 
xonali uylarning dastlabkisi foydalanish-

ga topshirishga tayyor. Har bir xonadon 
did bilan pardozlangan, barcha kom-

munikatsiya tarmoqlari toʻliq oʻrnatilgan. 
Qolgan 16 qavatli 3 ta, 9 qavatli 17 ta 
uy-joyda ham qurilish ishlari jadal davom 
etmoqda.

“Yangi Oʻzbekiston” massivida barpo 
etilayotgan uylar markazlashgan holda 
isitiladi. Turkiya texnologiyasi asosida 
yaratilgan qozonxona koʻmirda ishlaydi. 
U tejamkor va havoni ifloslantirish dara-

jasi oʻta past.
— Mamlakatimizda inson qadriga 

eʼtibor mana shu qurilishlar misolida ham 
yaqqol namoyon boʻlmoqda, — deydi 
mehnat faxriysi Imomqul Berdiyev. — 
“Yangi Oʻzbekiston” massividagi uylarga 
kirib koʻrdim. Shinam, barcha sharoitlarga 
ega. Bu yerlarda yashaydigan insonlarga 
havas qildim. Bolalar bogʻchasi, maktab, 
oilaviy poliklinika loyihalari bilan tanish-

dim. Albatta, koʻpchilik mana shunday uy-
joylarda, yaxshi sharoitlarda ya shashga 
intiladi. Davlatimiz tomonidan uy-joyga 
muhtoj, sharoiti ogʻir fuqarolarga 32 mil-
lion soʻmdan subsidiya berilmoqda. 

Massivda xitoylik investorlar tomoni-
dan innovatsion texnopark va boshqa ish-

lab chiqarish obyektlari ham qurilmoqda. 
Bu hudud aholisini ish bilan taʼminlashda 
muhim ahamiyatga ega.

Jizzaxda bunyod etilayotgan “Yangi 
Oʻzbekiston” massivi tez orada viloyat-
ning tashrif qogʻozlaridan biriga aylanishi 
shubhasiz.

Farhod NEʼMATOV,
“Yangi O‘zbekiston” muxbiri

JIZZAXNING TASHRIF 
QOG‘OZIGA AYLANAYOTGAN MASKAN

HAM ISHLI BO‘LDI, HAM DAROMADLI 

Aytish kerakki, surxondaryolik kattayu 
kichik mirishkor dehqonlar unumdor yer-
ning har qarichidan samarali foydalanish 
yoʻlida bor tajriba va mahoratini ishga soly-

apti. Aholining oziq-ovqat mahsulotlariga 
boʻlgan ehtiyojini qondirish, eksportbop 
mahsulot yetishtirishni koʻpaytirish maqsa-

dida gʻalladan boʻshagan dalalarning 90 
ming gektarida takroriy ekinlar yetishtirildi. 
Yer, birinchi navbatda, ijtimoiy himoyaga 
muhtoj oila vakillariga, ishsiz yoshlar va 
xotin-qizlarga ajratildi. “Yoshlar daftari”, 
“Ayollar daftari”, “Temir daftar”da turganlar-
ni har jihatdan qoʻllab-quvvatlash, ularning 
ham ishli, ham daromadli boʻlishiga amaliy 
koʻmaklashish maqsadida oʻrtacha 25 
sotixgacha, jami qariyb 10 ming gektar yer 
boʻlib berildi. Bu toifadagi fuqarolar ovora 
va sarson boʻlmasligi uchun yashash man-

zillariga yaqin, suv taʼminoti qulay hamda 
unumdor yer ajratilib, fermer xoʻjaliklari 
yerni shudgorlash, egat ochish yumush-

larini bajardi, homiylik asosida urugʻlik va 
mineral oʻgʻitlar bilan taʼminlandi.

Muzrabotda boʻlganimizda tuman yo-

shlar ishlari agentligi boʻlimi bosh mu-

taxassisi Jahongir Izzatullayev quyidagi 
maʼlumotlarni taqdim etdi: turli hududlarda-

gi gʻalladan boʻshagan 304 gektar un-

umdor yer 870 nafar yoshga oʻrtacha 35 
sotixdan taqsimlangan. Bu maydonlarda 
yoshlar oʻz imkoniyatlari va qarashlaridan 
kelib chiqib, ekin turini oʻstirishdi. Kimdir 
mosh, boshqasi don uchun makkajoʻxori, 
kimdir tariq, yana birovi xoʻraki lavlagi 
ekdi. Xullas, ajratilgan yerning 150 gek-

tariga moyli ekinlar, 100 gektariga koʻkat, 
pomidor, bodring, sabzi, xoʻraki lavlagi, 54 
gektarga poliz ekinlari ekilgan.

Masalan, tumandagi Yakkaterak ma-

hallasida yashovchi Jasur Murodov tur-
mush oʻrtogʻi Shohista Safarova ikkisiga 
berilgan 70 sotix yerga tarvuz ekib, 40 mil-
lion soʻm daromad oldi.

— Pul topaman, roʻzgʻorimni tiklay-

tomorqachilik

Bugun Surxondaryo viloyatida boʻlsangiz, 
quvonarli bir holatga duch kelasiz. Avvalgi yillar 

ayni kuzda voha bozorlarida bir kilogramm 

pomidorning bahosi 10 ming soʻmga chiqardi, 
bodring, oshqovoq, sabzi va karamning 
bahosi ham shu atrofda boʻlgan. Bu yil esa 
pomidorning 3-4 kilogrammi shu narxda. Bozor 
rastalari boshqa qishloq xoʻjalik mahsulotlariga 
toʻlgan, narxi ham ancha arzon. Toʻkinlik va 
moʻl-koʻlchilikning bosh omili vohada takroriy 
ekinlar ekishga eʼtibor kuchaygani hamda 
ishlayman, degan talabgorlarga yer ajratilgani 
bilan izohlanadi, albatta.

man, deb ancha vaqt xorij davlatlarida 
sarsonu sargardon yurdim. Lekin tuzukroq 
daromadga ega boʻlmadim, — deydi 29 
yosh li Jasur Murodov. — Qishlogʻimizdagi 
fermerning dalasidan ishsiz yoshlarga 
yer ajratilishini eshitib, turmush oʻrtogʻim 
ikkimiz ariza berdik. Koʻz tegmasin, da-

romadimizdan nolimaymiz. Uch oyda 
necha yildan beri topolmagan mablagʻni 
topganimdan xursandman. Muhimi, de-

hqonchilik sirlarini yaxshi bilib oldim. Endi 
 “E-auksion” tanlovi orqali 30 yilga yerni ija-

raga olib, dehqonchilik qilmoqchiman.
Muzrabot tumanidagi Alpomish ma-

hallasi hududidan 30 nafar yoshga 25-30 
sotixdan yer ajratilgan ekan. Tengdosh-

lar oʻzaro maslahatlashib, yeryongʻoq 
ekishibdi. Erta-indin hosilni yigʻishtirib 
 olishga tayyorgarlik koʻrmoqda. Mahsulot-
lariga xaridor ham tayin emish. Qishloq-
dagi tadbirkorlar oldindan boʻnak puli 
ham tashlab ketibdi. Yer olib, dehqonchilik 
qilayotganlardan biri Oybek Turopov bilan 
suhbatlashdik.

— 50 sotix yerga tavakkal qilib 
makkajoʻxori ekkandim, — deydi u. — 2,1 
tonna makkajoʻxori donini sitib oldik. Hozir 
bozorda bir kilogramm makkajoʻxori doni 8 
ming soʻm. Koʻtara savdoga kilogrammini 
6 ming soʻmdan topshirdim. Yana deng, 
besh telejka makkajoʻxori poyasini chor-
vasi bor fuqarolar oʻrib-yigʻib olib ketdi. 
Qisqasi, 15 million soʻm daromad qildim.

Jarqoʻrgʻon tumanidagi Oqtepa mahal-
lasining yoshi ulugʻlari ham, yoshlari ham 
yerni qadrlaydigan va bir yilda uch mart-
agacha hosil undiradigan usta dehqon-

lar. Tuman yoshlar ishlari agentligi mu-

taxassisi Alisher Choriyev bir konturdagi 
dalaga bir guruh yoshlar toʻliq yeryongʻoq 
ekishgani va har yili yoshu qari bu ekin-

dan katta daromad qilayotganliklarini 
toʻlqinlanib hikoya qildi. Hamrohimizning 
aytishicha, yozda tumanning bir necha 
hududidagi dalalardan kam taʼminlangan 

oilalar ishsiz farzandlari hamda “Yoshlar 
daftari” roʻyxatidagi 1685 nafar oʻgʻil-qizga 
uylariga yaqin, suv muammosi boʻlmagan 
gʻalladan boʻshagan 258 gektar yer 
oʻrtacha 15 sotixdan boʻlib berilgan. Bu 
dalalarda yoshlar koʻproq yeryongʻoq par-
varishlabdi.

— Doʻstim bilan 30 sotix yerda 
yeryongʻoq oʻstirdik, — deydi 23 yoshli, 
ham gapga, ham ishga chechan Ilhom 
Toshtemirov. — Yeryongʻoqning xaridori 
tayin, keyin bir necha yildan buyon shu 
ish bilan shugʻullanib kelayotganimiz 
 uchun qanday qilib moʻl hosil yetishtirish 
sirlarini bilamiz. Mabodo oyoq tirab sot-
moqchi boʻlsangiz, may oyigacha ham 
mogʻorlamay turaveradi. Yeryongʻoq do-

nining oʻzidan 30 million soʻm daromad 
qilamiz, deb choʻtlab turibmiz. Tagʻin, 
yeryongʻoqning poyasi qoʻshimcha da-

romad — toylangan bir bogʻlami 35 ming 
soʻmdan sotilyapti.

Viloyat qishloq xoʻjaligi boshqarmasidan 
taqdim etilgan maʼlumotlarga tayanadigan 
boʻlsak, gʻalla va boshqa ertaki ekinlardan 
boʻshagan yerlarning 1855 gektari ehtiyoj-
mand oilalar farzandlari hamda “Yoshlar 
daftari” roʻyxatida turganlarga ajratilgan 
boʻlib, bu maydonlarning 835 gektariga po-

midor, bodring, karam, xoʻraki lavlagi sin-

gari sabzavotlar, 371 gektarga yeryongʻoq 
va mosh, yana shuncha yerga boshqa 
ziroat, 278 gektarga tariq ekilgan. Bu da-

lalardan jami 32 ming tonnadan ortiq turfa 
mahsulot yigʻib olish kutilyapti. Boshqacha 
aytganda, yoshlarga berilgan yerdan olina-

jak 32 ming tonna qishloq xoʻjalik mahsu-

lotlarining daromadi ishchan yoshlarning 
turmushini farovonlashtirishga sarmoya. 

Gʻalladan boʻshagan dalalar faqat 
yosh lar va daftarlarda roʻyxatda turganlar-
gagina emas, aholiga ham taqsimlangan. 
Fermer xoʻjaliklari ham 30-40 gektarlab 
maydonda turli xil ekinlar parvarishlayo-

tir. Kuz va qish oylari bozorlar rastala-

rini xilma-xil sabzavot mahsulotlari bilan 
toʻldirish hamda narxini arzonlashtirish ni-
yatida voha dehqonlari 9 ming gektar may-

donda sabzi, bir necha navdagi karam, har 
xil koʻkatlar, turp, sholgʻom oʻstirmoqda. 

Mosh, noʻxat va boshqa dukkakli ekin-

lar bir-ikki sugʻorish hisobiga pishib yetiladi 
va yigʻib olingan hosil irimaydi, chirimaydi, 
eksportbop. Ayni suv taqchil hozirgi sha-

roitda viloyat dehqonlari kam suv bilan 
moʻl hosil yetishtirish imkonini beruvchi 
moshni 36,2 ming gektar maydonda par-
varishladi. Aholining mosh yetishtirishga 
qiziqishi kuchaygani bejiz emas. Chunki 
Shoʻrchi, Qumqoʻrgʻon tumanlari dehqon-

lari har yili ikkinchi ekin sifatida ekib, 
moʻmay daromadga ega boʻlyapti. 

Tabiiyki, shoʻrchilik va qumqoʻrgʻonlik 
dehqonlarning mosh yetishtirib, daromadi-
dan uy qurib, mashina sotib olayotganiga 
boshqalar havas qilyapti. Shuning uchun 
qoʻshni tumanlarning fuqarolari ham mosh 
yetishtirishga jiddiy kirishgan. 

Yeryongʻoq yetishtirgan dehqonga 
ham, qayta ishlovchiga ham serdaromad 
ekin. Xususan, eksportbopligi bilan bar-
chaga manzur. Yeryongʻoq yetishtiruvchi-
lar faqat doninigina emas, poyasini ham 
chorvador xoʻjaliklar va aholiga sotib, yax-

shigina sarmoyaga ega boʻlayotir. Shun-

danmi, hozir vohaning barcha tumanlari 
aholisi 18 ming gektar dalada parvarish-

langan yeryongʻoq hosilini yigʻishtirmoqda.
Noanʼanaviy ziroatlardan biri tariq 

ekishga ham qiziquvchilar koʻpaygani 
bor gap. Tariqni parrandalarga don sifa-

tida berib, maxsus tegirmonda maydalab 
omuxta yem oʻrnida ham foydalanishmo-

qda. Ayniqsa, poyasi qoramolga ham, 
qoʻy-echkilarga ham toʻyimli oziqa. Yaqin-
yaqingacha tariq faqat Muzrabot tuma-

nining Qoʻngʻirot hududidagi dalalarda 
oʻstirilardi. Bu mavsum vohaning barcha 
xoʻjaliklarida jami 11,7 ming gektar may-

donda yetishtirildi.
Takroriy ekin ekkan fuqarolarning ham-

masi ham faqat yuqori daromad olishni 
koʻzlamay, chorvachilikni rivojlantirish, el-
ning goʻsht, sut, tuxumga boʻlgan ehtiyojini 
qondirishni oʻylagani aniq. Shu maqsadda 
23,3 ming gektar maydonda xashaki lav-

lagi, silos uchun makkajoʻxori va boshqa 
turdagi oziqabop ziroatlar oʻstiryapti.

Yana viloyat qishloq xoʻjalik boshqa-

rmasidan berilgan maʼlumotlar tahli-
liga qay tamiz: takroriy ekinlar yetishtirish 
 uchun ajratilgan yerlardan 240,7 ming ton-

na sabzavot, 31 ming tonna poliz ekinlari, 
69,4 ming tonna dukkakli, 23,6 ming tonna 
tariq va boshqa turdagi qishloq xoʻjalik 
mahsulotlari tayyorlash rejalashtirilgan. 
Mahsulotning 60,4 ming tonnasi eksportga 
joʻnatiladi. Xulosa shuki, nafaqat dehqon 
qoʻshimcha sarmoyaga ega boʻladi, shu 
bilan birga, viloyat xazinasidagi mablagʻ 
ham koʻpayadi.

 

Usmonali NORMATOV, 
jurnalist

O‘ZBEK TILI — MILLAT BIRLIGI, 

MILLIY O‘ZLIGIMIZ TIMSOLI

Oʻzbekiston Respublikasi Vazirlar 
Mahkamasi huzuridagi Oʻzbek tilini rivoj-
lantirish jamgʻarmasi samarali faoliyat 
olib bormoqda. Mazkur tuzilma ona tili-
mizni keng targʻib etish, uni oʻrganish, 
oʻzbek tili taraqqiyoti bilan bogʻliq bar-
cha ishlarni samarali yoʻlga qoʻyishga 
oid turli loyihalar, kitob va lugʻatlar 
nashri, til targʻiboti boʻyicha jonbozlik 
koʻrsatayotgan ustozlarni ragʻbatlantirish 
yuzasidan tizimli ishlarni bajarmoqda. 
Barcha vazirlik va idoralar, tashkilotlarda 
ish yuritish jarayoni toʻliq ona tilimizda 
olib borilmoqda.

Mamlakatimizdagi yetakchi ilmiy 
muassasalar, markazlarda, shuningdek, 
Alisher Navoiy nomidagi Toshkent dav-

lat oʻzbek tili va adabiyoti universitetida 
oʻzbek tilini nainki mamlakatimiz, balki 
dunyo miq yosida targʻib etish borasida 
keng qamrovli ishlar olib borilmoqda. 
Eng asosiysi, 21-oktabr nafaqat ona tili 
va adabiyoti muallimlari yoki oʻzbek til-
shunosligi olimlari, balki butun xalqimiz 
yakdilligi, ezgu maʼrifiy intilishlarining 
koʻzgusiga aylandi.

— Mana, bir necha yildirki, mam-

lakatimizda 21-oktabr juda xalqona 
tarzda, haqiqiy bayram sifatida nishon-

lanmoqda, — dedi Oʻzbekiston xalq 
shoiri Mahmud Toir. — Ona tilimizni 
asrab-avaylash har bir fuqaroning bur-
chi ekanini odamlar dildan anglamoqda. 
Davlatimiz rahbarining bayram munosa-

bati bilan Oʻzbekiston xalqiga yoʻllagan 
tabrigida bu boradagi masʼuliyatli vazifa-

lar mujassamdir.
— Ushbu sana keng miqyosda, til va 

maʼnaviyat, adabiyot, kitobxonlik bayrami 
sifatida nishonlanayotgani quvonarli, — 

Boshlanishi 1-betda

21-OKTABR – O‘ZBEK TILI 
BAYRAMI KUNI

dedi poytaxtimizdagi 274-umumtaʼlim 
maktabining ona tili va adabiyoti fani 
oʻqituvchisi Lola Turdiqulova. — Bu sana 
ona tilimizni asrash yoʻlida barchamiz 
birdek masʼul ekanimizni anglatadi. 
 Prezidentimizning bayram munosabati 
bilan yoʻllagan tabrigida ham bu boradagi 
vazifalar aniq belgilab berilgan. Zero, 
har biri mizning oʻzimizga, oʻzligimizga 
boʻlgan hurmatimiz tilga boʻlgan munosa-

batimiz bilan belgilanadi.
Tantanali tadbirda Oʻzbekistonda xizmat 

koʻrsatgan madaniyat xodimi, shoir Esh-
qobil Shukur ona tilimizga bagʻishlangan 
yangi sheʼrini oʻqib berdi. “Oʻzbek tili jilolari” 
nomli videolavha orqali ona tilimiz rivoji 
yoʻlida mehnat qilgan ustoz yozuvchi va 
shoirlar, sanʼat dargʻalarining ijodidan na-

munalar aks ettirildi. Mamlakatimizda is-

tiqomat qilayotgan turli millat vakillari oʻzbek 
tilining oʻz hayoti va taqdirida, yutuqlarga 
erishishdagi ahamiyati xususida soʻzladi. 
Ulkan monitor orqali turli mamlakatlarda 
oʻzbek tilini tadqiq etayotgan olimlar, til-
shunos mutaxassislar ona tilimizga boʻlgan 
hurmat va ehtiromli munosabatini onlayn 
tarzda bildirdi.

Konsertda ona tilimizning joziba-

sini koʻrsatib beruvchi sheʼrlar, dilbar 
kuy-qoʻshiqlar ijro etildi. Chindan ham 
bu bayram milliyligimiz, oʻzligimiz, 
yangilanayotgan Oʻzbekistonimizning 
maʼnaviy qiyofasi sifatida hayotimizdan 
mustahkam oʻrin olgan ayyomdir.

Tantanali tadbirda Oʻzbekiston Re-

spublikasi Oliy Majlisi Senati Raisi Tan-

zila Norboyeva, Oliy Majlis Qonunchilik 
palatasi Spikeri Nuriddin Ismoilov ishtirok 
etdi.

Nazokat USMONOVA,
O‘zA muxbiri

80 oilaga moʻljallangan 16 qavatli koʻp xonali uylarning 
dastlabkisi foydalanishga topshirishga tayyor. Har bir xonadon 
did bilan pardozlangan, barcha kommunikatsiya tarmoqlari toʻliq 
oʻrnatilgan. Qolgan 16 qavatli 3 ta, 9 qavatli 17 ta uy-joyda ham 
qurilish ishlari jadal davom etmoqda.

YANGI O‘ZBEKISTON

Mamlakatimiz togʻ-kon sanoati 
ogʻir judolikka uchradi. 

“Olmaliq kon-metallurgiya 
kombinati” aksiyadorlik jami-
yatining “Qolmaqir” konida koʻp 
yillar fidokorona xizmat qilgan 
mohir ekskavator mashinisti, 
mehnat faxriysi, Oʻzbekiston 
 Qahramoni Jonsaid Turdiyev shu 
yil 20-oktabr da 69 yoshida vafot 
etdi.

J.Turdiyev 1954-yil 20-iyun 
kuni Toshkent viloyatining Boʻka 
tumanida tugʻildi. Oʻrta maktabni 
tugatib, harbiy xizmatni oʻtagach, 
Toshkent viloyati, Olmaliq shahri-
dagi 80-avtokorxonada haydov-

chi boʻlib ish boshladi.
1977-yildan mehnat faoli-

yatini Olmaliq kon-metallurgiya 
kombinati tizimida davom et-
tirib, qariyb oʻttiz yil mobaynida 

OʻZBEKISTON 
QAHRAMONI

JONSAID TURDIYEV

SH. MIRZIYOYEV, T. NORBOYEVA, N. ISMOILOV, 
A. ARIPOV, Z. MIRZAYEV, A. XURSANOV

“Qolmaqir” konida samarali xiz-

mat qildi, koʻplab shogirdlar tay-
yorlab, mamlakatimizning togʻ-
kon sanoati rivojiga katta hissa 
qoʻshdi.

Oʻz kasbining haqiqiy 
jonkuyari boʻlgan J.Turdiyev 
bilim va tajribasi, mehnatsevar-
lik, mardlik va matonat, jonajon 
Vatanimizga muhabbat singari 
yuksak insoniy fazilatlari bi-
lan nafaqat jamoasi, balki koʻp 
millatli xalqimizning hurmat-
eʼtiboriga sazovor boʻldi. 

Keyingi yillarda jamoatchilik 
ishlarida faol ishtirok etib, Olmaliq 
shahar “Maʼrifat” targʻibotchilar 
jamiyati aʼzosi, faol targʻibotchi 
sifatida hududda islohotlarni 
amalga oshirish, aholini ijtimoiy 
himoya qilish, turli millat vakillari 
oʻrtasida doʻstlik va hamjihat-
likni mustahkamlashda jonbozlik 
koʻrsatdi.

J.Turdiyevning davlatimiz va 
xalqimiz oldidagi xizmatlari yuk-

sak eʼtirof etilib, u 1998-yilda 
“Oʻzbekiston Qahramoni” oliy un-

voni hamda “Oltin yulduz” medali 
bilan mukofotlangan edi. 

M a m l a k a t i m i z  k o n - m e -
tallurgiya sohasining taniqli 
vakili, samimiy va kamtarin 
inson Jonsaid Turdiyevning 
xotirasi qalblarimizda hamisha 
saqlanib qoladi.



Davr nafasi 3

Prezidentimizning 2023-yil 28-iyuldagi “Qoraqalpogʻiston 
Respublikasi aholisini ijtimoiy qoʻllab-quvvatlash hamda jismoniy 
shaxslar tomonidan qurilgan uy-joylarga boʻlgan huquqlarni 
eʼtirof etish toʻgʻrisida”gi farmoni qabul qilindi. Unga koʻra, 
Qoraqalpogʻiston Respublikasi hududida fuqarolarning huquq 
belgilovchi hujjatlarsiz qurilgan uy-joylari joylashgan yer 
uchastkasiga ijara huquqi, unda joylashgan bino va inshootlarga mulk 
huquqi eʼtirof etiladi.

2023-yil 22-oktabr, 220-son

Munosabatlar nafaqat iqtisodiy 
manfaatdorlik, balki oʻzaro ishonch, 
doʻstlik, yakdillikka asoslanayot-
ganini koʻrishimiz mumkin. Mintaqa 
davlatlari umumiy muammolarni 
birgalikda hal etish, barcha masala-

da bir-birini qoʻllab-quvvatlash orqali 
yanada rivojlanishga intilyapti. Bu ja-

rayonlarda esa Oʻzbekistonning oʻrni 
va hissasi tobora mustahkamlanib 
bormoqda. 

Keyingi yillarda Oʻzbekiston MDH 
tarmoqlar boʻyicha hamkorligining 24 
ta organiga qoʻshildi, 65 ta tuzilmasi 
faoliyatida toʻliq ishtirok etmoqda. 
Ushbu davrda davlatimiz rahbari to-

monidan koʻplab muhim yoʻnalishlar 
yuzasidan qariyb 70 ta tashab-

bus ilgari surildi. Ularning aksari-
yati Hamdoʻstlikka aʼzo mamlakat-
lar tomonidan qoʻllab-quvvatlanib, 
amalga tatbiq etilmoqda. Joriy yiln-

ing  13-oktabr kuni Bishkek shah-

rida Mustaqil Davlatlar Hamdoʻstligi 
Davlat rahbarlari kengashining nav-

batdagi majlisida ham Prezidentimiz 
ilgari surgan amaliy taklif va tashab-

buslar yetakchi siyosatchilar, ekspert-
lar tomonidan yakdillik bilan qoʻllab-
quvvatlanganiga guvoh boʻldik. 

Aytish joizki, MDH Oʻzbekiston 
uchun ustuvor sohalarda amaliy 
hamkorlik qilishning gʻoyat muhim 
instituti hisoblanadi. Hamdoʻstlikka 
aʼzo mamlakatlar  Oʻzbekistonning 
doimiy sheriklari, qoʻshnilari va 

doʻstlaridir. Shu bois, yurtimiz oʻzaro 
munosabatlarda hamisha qatʼiy, so-

bit turishga intiladi, manfaatli ham-

korlikni ilgari suradi. 
Mamlakatimiz 2020-yilda MDHga 

raislik qilgan davrini yodga olaylik. 
Oʻshanda bu masʼuliyatli vazifa dav-

latimizning imiji va obroʻsini yanada 
mustahkamlash barobarida, ishon-

chli xalqaro sherik sifatida yuqori 
salohiyatini namoyon etgan, MDH 
maqomini mustahkamlashga ham 
katta hissa qoʻshgan edi. 

Raislik davomida COVID-19 pan-

demiyasi cheklovlariga  qaramay, 

Toʻgʻri, aytilgan muammolarning yechi-
mini topish va bartaraf qilish boʻyicha Orol 
mintaqasida qator ishlar amalga oshirildi. 
Davlatimiz rahbari tomonidan ana shu 
ezgu tamoyilga asoslangan tub islohot-
lar Qoraqalpogʻistonning har bir shahar va 
tumani, qishloq va ovuli, hatto xonadon-

larigacha kirib borishini taʼminlash bosh 
maqsad qilib qoʻyildi. Oʻtgan yillar davomida 
 Prezidentimizning Qoraqalpogʻistonga har 
bir tashrifi beiz ketmadi: katta sarmoyalar-
ga asoslangan tashabbuslar bilan keldi va 
ularning amalga oshirilishida shaxsan bosh-
qosh boʻldi. Ovulma-ovul, uyma-uy yurib, 

oqsoqollar, tadbirkorlar, yoshlar vakillari bi-
lan muloqot qildi, ularning talab va takliflarini 
tinglab zerikmadi, hammasini inobatga oldi. 
Buning ortidan xalqimiz hayoti yaxshilandi.

Ushbu davrda Qoraqalpogʻistonni kom-

pleks rivojlantirishga qaratilgan 30 dan ziyod 
farmon va qarorlar qabul qilindi. Natijada 
hududda tadbirkorlik subyektlari soni 2 baro-

bar ortdi, 4,5 mingdan ortiq investitsiya loyi-
halari ishga tushirildi. 

Orol taqdiriga befarq boʻlsak, bora-bora 
butun yer kurrasiga uning ofati yetadi. Shu-
ning uchun Prezidentimizning saʼy-harakati 
va xalqaro ekologik tashkilotlar yordamida 
Orol dengizi akvatoriyasining janubiy qismi-
da deyarli 1 million 700 ming gektar may-

donda hududimizni Orolqum hamlasidan 
asraydigan yashil makon barpo etilmoqda. 
Bugunga kelib, oʻrmon xoʻjaliklari tomoni-
dan juda katta maydonda saksovul, cherkez, 
kandim oʻsimliklaridan iborat oʻrmonzorlar 
barpo etilgani qum koʻchishlariga barham 
bermoqda. Qoraqalpogʻiston Joʻqorgʻi Ken-

gesi tomonidan eʼlon qilingan “Har bir oila 
5 tadan mevali daraxt oʻtqazish” tashabbusi 
ham oʻz natijalarini beryapti.

Davlatimiz rahbari 2018-yil Moʻynoq tu-

maniga tashrifi chogʻida Orol fojiasidan eng 
koʻp zarar koʻrgan hudud aholisining sabr-
qanoatlilik, mehnatkashlik xislatlarini alohida 
tilga oldi. Ularni Moʻynoqni rivojlantirish re-

jalari bilan tanishtirdi. Shu asosda bu yerda 
koʻp qavatli turar joylar, infratuzilma obyekt-
lari barpo qilindi, yoʻllar qaytadan asfaltlanib, 
daraxt koʻchatlari oʻtqazildi. Ijtimoiy soha 
obyektlarini qurish va taʼmirlash, muhandis-

lik-kommunikatsiya tarmoqlarini rivojlantirish 
boʻyicha loyihalar amalga oshirildi.

“Yangi Moʻynoq” shaharchasida dastur-
lashni chuqur oʻrgatishga ixtisoslashtirilgan 
innovatsion maktab, bolalar musiqa va sanʼat 
maktabi kabi bir qancha taʼlim-tarbiya muas-

O‘zbekiston va BMT

Bugunning gapi

DUNYO E’TIBORI 
YANA OROL MUAMMOSIGA 

QARATILDI 

DO‘STLIK VA ISHONCHGA 
ASOSLANGAN MUNOSABATLAR

Kenesboy KARIMOV, 
O‘zbekiston xalq yozuvchisi, 
Qoraqalpog‘iston xalq shoiri

sasalari bunyod etildi. Stadion hamda bolalar 
va oʻsmirlar sport maktabi binosi rekonstruk-

siya qilindi. Madaniy dam olish maskani, 2 
ming tomoshabinga moʻljallangan amfiteatr, 
Yoshlar markazi binolari ham shular jumla-

sidan. Eski aeroport taʼmirlanib, qayta ishga 
tushirildi. Davlatimiz rahbari topshirigʻi bilan 
2019-yilda Ochiq osmon ostidagi kemalar 
muzeyi majmuasida keng koʻlamli obodon-

lashtirish ishlari amalga oshirildi. Majmua 
hududida sayyohlarga xizmat koʻrsatuvchi 
“Moʻynoq tur” MCHJga qarashli Milliy oʻtovlar 
kempingi, ovqatlanish va dam olish oʻrinlari 
tashkil etilgan. Hududda Orol dengizi tarixi 
muzeyi faoliyat yuritmoqda.

Bugun Moʻynoq shahriga kelgan mehmon 
uning yaqin oʻtmishda qanday koʻrinishda 
boʻlganini hatto tasavvur ham qilolmaydi. 
 Zamonaviy bozor, aeroport, ikki tomonga 
yoʻl olgan guzarlar, qator koʻchalar, oppoq 
rangli uylar va maʼmuriy, maʼrifiy imoratlar 
koʻzni quvontiradi.

Orol dengizi qirgʻogʻidagi loydan ohak, 
qumdan oyna, chigʻanoqlardan sovun ish-

lab chiqarish yoʻlga qoʻyilmoqda, daryo suvi 
keladigan joylarda qizilmiya, dengizning 
shoʻr suvidan artemiya olish, osh tuzi, tomat 
pastasini tayyorlash sexlari ochilyapti.

“Mustaqillikning 27 yilligi” shaharchasi, 
“Moʻynoq akva sanoat” DUKning baliqni 
qayta ishlash konserva zavodi, “Fumei 
Group” MCHJ shaklidagi qoʻshma korxo-

naning qamishdan DSP ishlab chiqarish za-

vodlari va boshqalar ana shu nurli tonglarga 
qoʻyilayotgan tamal toshlaridir.

Prezidentimiz joriy yilning mart oyida 
Qoraqalpogʻiston Respublikasiga tashrifi 
davomida sanoatni rivojlantirish, qayta 
tiklanuvchi energiya manbalarini joriy etish, 
aholi bandligini taʼminlash, kambagʻallikni 

qisqartirish masalalari boʻyicha yigʻilish 
oʻtkazganida aholi farovonligini yanada 
 oshirishga qaratilgan 3 ta yangi tashabbusni 
ilgari surgan edi. 

B i r inch i  tashabbus do i ras ida 
Qoraqalpogʻistondagi 452 mahallaning har 
biriga toʻgʻridan-toʻgʻri 500 million soʻmdan 
qoʻshimcha mablagʻ berilishi koʻzda tutildi va 
mahallalarni qoʻllab-quvvatlash jamgʻarmasi 
tashkil qilinib, unga 250 milliard soʻm ajra-

tildi. 

I k k i n c h i  t a s h a b b u s  b o ʻ y i c h a 
Qoraqalpogʻistondagi 47 ming uy-joy va 
koʻchmas mulklarga kadastr qilib berilyapti. 
Natijada aholida ipoteka olish, tomorqasida 
dehqonchilik qilish uchun kredit, subsidiya 
olish, yashayotgan boshpanasini farzand-

lariga meros qoldirish imkoniyati tugʻildi. 
Uchinchi tashabbus boʻyicha esa 

Qoraqalpogʻistonda yiliga 6,5-7 mingta uy-
joyga talab borligi hisobga olinib, aholi va 
yangi oilalar uchun zamonaviy loyiha aso-

sida 4 ming yakka tartibdagi uy-joy qurishga 
4 sotixdan yer ajratilib, infratuzilma tizimi 
ham yaratilyapti. Yaʼni joriy yilda oʻtgan yilga 
nisbatan 2 barobar koʻp yoki 4 mingta uy-joy 
quriladi. 

Prezidentimizning 2023-yil 28-iyuldagi 
“Qoraqalpogʻiston Respublikasi aholisini ij-
timoiy qoʻllab-quvvatlash hamda jismoniy 
shaxslar tomonidan qurilgan uy-joylarga 
boʻlgan huquqlarni eʼtirof etish toʻgʻrisida”gi 
farmoni qabul qilindi. Unga koʻra, 
Qoraqalpogʻiston Respublikasi hududida 
fuqarolarning huquq belgilovchi hujjatlarsiz 
qurilgan uy-joylari joylashgan yer uchastka-

siga ijara huquqi, unda joylashgan bino va 
inshootlarga mulk huquqi eʼtirof etiladi.

Hozirgi kunda Oʻzbekiston investitsiyalar, 
sanoat va savdo vaziri boshchiligidagi ham-

da tarmoq birlashmalari, tijorat banklari va 
mahalliy davlat hokimiyati organlari rahbar-
laridan iborat ishchi guruh Qoraqalpogʻiston 
Respublikasining eksport, investitsiyaviy 
va sanoat salohiyatini yuksaltirishga qara-

tilgan navbatdagi chora-tadbirlarni ishlab 
chiqish boʻyicha ish olib boryapti. Ana shu 
maqsadda Moʻynoq, Qoʻngʻirot, Qonlikoʻl, 
Shumanay va Xoʻjayli tumanlaridagi bir qa-

tor yirik sanoat korxonalariga tashrif buyuri-
lib, loyiha tashabbuskorlari bilan uchrashuv-
lar oʻtkazildi hamda tadbirkorlarni qiynab 
kelayotgan masalalar va ishlab chiqarish 
quvvatlarini yanada rivojlantirish istiqbollari 
muhokama qilindi. 

Prezidentimiz tashabbusiga koʻra, kel-
gusi yetti yilda Qoraqalpogʻistonda amal-
ga oshiriladigan bir qator rejalar qatorida 
qoraqalpoq mumtoz adabiyotining zabar-
dast vakili Ajiniyoz Qoʻsiboy oʻgʻlining 200 
yilligi munosabati bilan maʼnaviyat va ada-
biyot bayramini oʻtkazish, Moʻynoq tumani-
da Ajiniyoz nomidagi ekopark barpo qilish, 
Qoraqalpogʻistonda agrotexnologiyalar va 
muhandislik yoʻnalishlarida yetakchi xori-
jiy oliy taʼlim muassasalari filiallari hamda 
Nukusda raqamli texnologiyalar institutini 
 ochish rejalashtirilgan. Kelgusi yildan bosh-

lab esa Orolga yaqin joylashgan Taxtakoʻpir, 
Chimboy, Qoraoʻzak, Boʻzatov, Shumanay, 
Qoʻngʻirot tumanlarida faoliyat yuritayotgan 
tibbiyot sohasi xodimlari ish haqiga 200 

foizlik ustama toʻlash, Toshkent shahrida 
mavjud boʻlgan barcha zamonaviy tibbiy 
xizmatlarni kelgusi yillarda Nukus shahrida 
ham yoʻlga qoʻyish singari faxrla nishga arzi-
gulik ishlarning amalga oshirilishi nazarda 
tutilmoqda.

Xulosa qilib aytganda, davlatimiz rahba-

rining BMT Bosh Assambleyasi 78-sessi-
yasida bildirgan taklif hamda tashabbuslari 
Markaziy Osiyo mintaqasi uchun muhim qa-

dam boʻlib xizmat qiladi. 

MDH DAVLATLARINI YANA 
BIR MAYDONDA BIRLASHTIRDI

Gulbahor SAIDG‘ANIYEVA,
Oliy Majlis Qonunchilik palatasi deputati

Oʻzbekiston Markaziy Osiyo 
mintaqasida doim muhim oʻrin 
tutuvchi mamlakatlardan biri 
boʻlib kelgan. Bu asosan, savdo-
iqtisodiy aloqalarda koʻzga 
tashlangan boʻlsa, oxirgi yillarga 
kelib, mintaqa davlatlari bilan 
hamkorlik mutlaqo yangi 
bosqichga chiqdi. Endi bizni 
ahil qoʻshnichilik munosabatlari 
ham birlashtirmoqda. Uzoq 
yillar davomida yopiq turgan 
chegaralar ochilishi, iqtisodiy, 
oʻzaro savdo, madaniy-maʼrifiy, 
xullas, barcha sohalardagi 
hamkorlik xalqlarimiz oʻrtasidagi 

doʻstlikni mustahkamlash barobarida, umumiqtisodiy oʻsishda muhim 
ahamiyat kasb etmoqda.

50 dan ortiq tadbir, onlayn maj-
lislar oʻtkazilgan. Yil davomida 
Oʻzbekiston BMT, YXHT va boshqa 
xalqaro tashkilotlar doirasidagi 
turli tadbirlarda MDH vakili sifatida 
ishtirok etdi. BMT Bosh Assamb-

leyasining 2020-yil noyabr oyida 
BMT va MDH oʻrtasidagi hamkorlik 
toʻgʻrisidagi rezolyutsiyasi tashab-

busi ilgari surilib, ushbu hujjatning bir 
ovozdan qabul qilinishi taʼminlandi.

Bishkek shahrida oʻtgan sam-

mit ham yangi tashabbuslarga boy 
boʻlganini kuzatdik. Uchrashuv 

asosiy natijalarni sarhisob qilish va 
Hamdoʻstlik doirasidagi koʻp tomon-

lama hamkorlikning keyingi rejalarini 
belgilab olish imkonini berdi. 

Davlatimiz rahbari oʻz nutqida 
har galgidek qator muhim tashab-

buslarni ilgari surdi. MDHdek noyob 
platformani ishga solish muhimligini 
qayd etib, unga aʼzo mamlakatlar-
ning yetakchi tahlil markazlari va 
ekspertlari konferensiyasini tashkil 
etish taklifini bildirdi. Shuningdek, 
yurtimizda barqaror iqtisodiy oʻsishni 
taʼminlash maqsadida toʻlaqonli erkin 
savdo hududini shakllantirish muhim-

ligiga eʼtibor qaratdi. Bu borada te-

gishli shartnoma qoidalarini qay ta 
koʻrib chiqishni taklif etib, bunda davr 
oʻtishi bilan eskirgan va hozirgi kunga 
moslashtirish zarur boʻlgan jihatlar 
boʻyicha beshta taklif berdi. 

Bular ichida elektron savdoni 
rivoj lantirish, bunday platformalar-
ni kengaytirishga alohida toʻxtalib 
oʻtildi. Eʼtibor qiladigan boʻlsak, agar 
mana shu taklif amalga oshadigan 
boʻlsa, mamlakatlarimiz aholisi, tad-

birkorlarimiz, kompaniyalar uchun 
qulayliklar yaratilib, oʻzaro savdo-
iqtisodiy aloqalar, raqobat kucha-
yadi hamda aholi turmushi farovon-

ligi ortishiga hissa qoʻshadi, savdo 
toʻsiqlari kamayadi.

O ʻ z a r o  i n v e s t i t s i y a l a r n i 
ragʻbatlantirish va loyihalarni ilgari 
surish boʻyicha chora-tadbirlar ish-

lab chiqish hamda MDH mamlakat-
larining Sanoat kooperatsiyasi va 
innovatsion ishlanmalari forumini 
oʻtkazish tashabbusi ham alohida 
ahamiyatga ega. Gap shundaki, 
bugun dunyoda har bir sohaga in-

novatsiyalar kirib kelar ekan, ular 
oʻzaro tajriba almashinuvisiz mus-

taqil rivojlanishi qiyin. Shu maʼnoda, 
bu tashabbus toʻliq oʻzini oqlaydi, 
deb ayta olamiz. 

Davlatimiz rahbari oʻz nutqida gu-

manitar sohalarga alohida toʻxtaldi. 
2024-yilda Hamdoʻstlikning madaniy 
poytaxti deb eʼlon qilingan Samar-
qand shahrida MDH madaniyat, 
sanʼat va kino haftaligini oʻtkazishni 
taklif qildi. Ushbu tashabbus xalq-

lar oʻrtasidagi madaniy aloqalarni 
kuchaytirish, gumanitar soha rivojida 
alohida ahamiyatga ega boʻlgan cho-

ra-tadbirlarni amalga oshirishga asos 
boʻladi. Kelgusi yilda MDHning Yosh-

lar poytaxti maqomini olgan Toshkent 
shahrida qator tadbirlar oʻtkazilishi 
koʻzda tutilgan. Taʼlim sohasi va 
sayyohlik almashinuvini rivojlantirish 
yoʻnalishlari ham eʼtibordan chetda 
qolmadi, ular boʻyicha muhim takliflar 
ilgari surildi.

Asosiysi, Prezidentimiz bildirgan 
tashabbuslar hayotga faol tatbiq 
etilib, mintaqa davlatlarining har so-

hada rivojlanishiga xizmat qilmoq-
da. Soʻnggi yillarda erishilayotgan 
natijalar, oʻsish koʻrsatkichlari buni 
tasdiqlaydi. 

Mustaqil Davlatlar Hamdoʻstligi 
Davlat rahbarlari kengashi majlisi 
doirasida Oʻzbekiston Prezidenti-
ning doʻstlik, yaxshi qoʻshnichilik va 
koʻp qirrali hamkorlik munosabat-
larini mustahkamlashga qoʻshgan 
ulkan hissasi uchun tashkilotning 
oliy mukofoti — MDH Faxriy nishoni 
bilan mukofotlanishi ham bu bora-

dagi ishlarning haqiqiy va munosib 
eʼtirofidir. 

Zero, Oʻzbekiston Prezi-
dentining MDH sammitidagi 
nutqi koʻplab ezgu maqsadlarni 
koʻzlagani bilan tarixiy ahamiyat-
ga ega. Chunki hozirgi ziddiyatli 
va murakkab geosiyosiy vaziyat, 
dunyoning baʼzi mamlakatlari 
duch kelayotgan keskinliklar foni-
da MDH mamlakatlari oʻrtasidagi 
oʻzaro manfaatli va koʻp tomonla-

ma hamkorlik mintaqamiz, xusu-

san, Oʻzbekiston uchun tinch va 
barqaror rivojlanishda nihoyatda 
muhim hisoblanadi. Ilgari surilgan 
tashabbuslar esa MDH makonida 
inqirozdan keyingi davrda barqa-

ror rivojlanish uchun aʼzo davlat-
larning ulkan salohiyatidan toʻla 
foydala nish, saʼy-harakatlarni bir-
lashtirish imkonini beradi.

Oʻzaro investitsiyalarni ragʻbatlantirish va 
loyihalarni ilgari surish boʻyicha chora-tadbirlar 
ishlab chiqish hamda MDH mamlakatlarining 
Sanoat kooperatsiyasi va innovatsion ishlanmalari 
forumini oʻtkazish tashabbusi ham alohida 
ahamiyatga ega. Gap shundaki, bugun dunyoda 
har bir sohaga innovatsiyalar kirib kelar ekan, ular 
oʻzaro tajriba almashinuvisiz mustaqil rivojlanishi 
qiyin. Shu maʼnoda, bu tashabbus toʻliq oʻzini 
oqlaydi, deb ayta olamiz. 

Boshlanishi 1-betda

YANGI O‘ZBEKISTON

— Yaqin kelajakda plastmassa idishlardan 
quvurlar ishlab chiqarishni reja qilganmiz, 
— deydi “Чистый мир” korxonasi rahbari 
Azamat Mambetov. — Ayni paytda 4 kishini 
 doimiy ish bilan band qildim. Soʻnggi payt-
larda koʻchalarda tashlab yuborilgan plast-
massa idish va qogʻozlarni uchratmaysiz.  

Sanoat va ishlab chiqarish sohasi oʻsishi 
hududlar rivojiga, aholi daromadlari barqa-

rorlashishiga, eng muhimi, ishsizlik kamayi-
shiga asos boʻladi. Tadbirkorlikka berilayot-
gan eʼtibor sabab bugun tashkil etilayotgan 
korxonalar, ayniqsa, sanoat tarmoqlarini 
jadal va barqaror rivojlantirish, eksport sa-

lohiyatini oʻstirish, ichki bozorni milliy korxo-
nalarda ishlab chiqarilgan mahsulotlar bilan 
taʼminlash, mavjud resurslardan unumli foy-

dalanish taqozo etilmoqda.
Prezidentimizning 2018-yil 6-mart-

dagi “Qoraqalpogʻiston Respublikasida 
kichik sanoat zonalarini tashkil etish 
chora-tadbirlari toʻgʻrisida”gi qaroriga 
muvofiq, Amudaryo, Beruniy, Chimboy, 
Taxiatosh, Xoʻjayli, Qoʻngʻirot, Moʻynoq, 
Qonlikoʻl, Qoraoʻzak, Taxtakoʻpir, Shu-

manay, Ellikqalʼa, Boʻzatov, Nukus, Kegeyli, 
Toʻrtkoʻl tumanlari va Nukus shahrida kichik 
sanoat zonalari tashkil etilgan. 

— Bugungi kunga kelib 31 ta kichik 
sanoat zonasiga 234,6 gektar yer maydoni 
ajratilgan. Kichik sanoat zonalarida 807 
ta lot mavjud boʻlib, ularning 309 tasi tad-

Ushbu holatning bugungi kun bilan farqi 
shundaki, u paytlardagi islohot samarasi 
oʻsha davr sivilizatsiyasi nuqtayi nazaridan 
uzoq vaqt talab etgan.

Bugungi kunga kelib ikkinchi omil ning 
ahamiyati tamoman aniq boʻldi. Yaʼni bun-
yodkorlik ishlari, xoh u ishlab chiqarish kor-
xonasi yoki ijtimoiy soha obyekti boʻlsin, 
xoh uy-joy yoki yoʻl qurilishi boʻlsin, iqti-
sodiy jihatdan manfaat keltiradi. Buni dun-
yo miqyosida, aytaylik, Dubayni turizm va 
biznes markaziga aylantirish, mamlakatimiz 
misolida esa barcha soha va tarmoqlardagi 
yangilanishlarda koʻrish mumkin.

Birgina yoʻlsozlik yoʻnalishini olay-

lik. Maʼlumotlarga koʻra, soʻnggi 6 yilda 
yurtimizda yoʻl qurish va taʼmirlashga 
ajratilayotgan mablagʻ miqdori 3 karra 
oshgan. Avtomobil yoʻllari qoʻmitasi tarki-
bidagi korxo nalarga 2 mingdan ziyod max-

sus texnika xarid qilingan. Bular orqali 65 
ming kilometr yoʻl qurilgan va taʼmirlangan.

Oʻtgan yildan “Mening yoʻlim” loyihasi 
doirasida ichki koʻchalar aholi takliflari aso-

sida qurilib, taʼmirlanadigan tizim joriy qilin-
di. Shu yilning oʻzida yurtimizdagi 470 ta 
mahallaning ichki yoʻllari uchun 410 milliard 

Yo‘lsozlik

Islohotlar samarasi

IQTISODIYOT “ARTERIYASI”

Viloyat miqyosida yoʻl infratuzilmasini yaxshilash 
uchun 123 milliard soʻmga 216,5 kilometr yoʻlni 
asfaltlash rejalashtirilgan boʻlib, bugungacha 119,3 
kilometr ichki yoʻlda taʼmirlash toʻliq yakunlandi.

Akramjon HAMDAMOV,
Namangan viloyati Avtomobil yo‘llari 
bosh boshqarmasi boshlig‘i

soʻm yoʻnaltirilib, 3 million 600 ming yurt-
doshimizning mushkuli oson boʻlgan.

Umuman olganda, 3 mingga yaqin ma-

halla yoʻliga ilk bor asfalt yotqizilib, yana 2 
mingta mahalladagi tuproq yoʻl shagʻal qop-
lamaga oʻtkazilgan.

Yoʻl qurilishiga sarflanayotgan mablagʻ 
miqdori aniq, lekin uning iqtisodiy samarasi 
qayerda, deyishingiz mumkin. Biror ishga 
yoʻnaltirilgan mablagʻdan foyda koʻrish har 
doim ham bevosita boʻlavermaydi, boshqa-

cha aytganda, bilvosita foyda koʻrish ham 
bor. Shu jumladan, yoʻl qurilishida.

Masalan, Surxondaryo viloyatida xalqa-

ro ahamiyatga ega M39 va M41 avtoma-

gistrallarini qisqa masofada birlashtiruvchi 
111 kilometr yoʻlni rekonstruksiya qilish 
loyihasini olaylik. Ushbu loyiha vohadan 
Toshkent shahriga qatnovni amalga oshi-
rayotgan xalqaro va mahalliy avtotashuv-
chilar uchun mavjud 298 kilometr avtomobil 
yoʻlini 146 kilometr qisqartirishga xizmat 
qiladi. Boshqacha aytganda, haydovchi va 
yoʻlovchi ushbu yoʻldan yurish orqali avval-
gi 298 kilometr oʻrniga 152 kilometr maso-

fani bosib oʻtadi.
Endi buning iqtisodiy jihatiga toʻxtalsak. 

Ushbu yoʻldan har daqiqada shartli ra-
vishda 10 ta avtomobil  qarama-qarshi 

avtomobil yoʻllaridir. Shahar va qishloq 
aholi punktlari koʻchalari esa 10 ming 634 
kilometrni tashkil etadi. 

Albatta, bu yoʻllarning barchasi ham ra-

von emas. Qolaversa, aksar yoʻllar serqat-
novligi bois, muntazam taʼmirni talab etadi. 

Joriy yil boshida viloyatda qariyb 5 ming 
352 kilometr yoʻl taʼmirtalab, deb topilgan. 
Bunda aholi murojaatlari inobatga olingan 
va ular asosida loyihalar yigʻma parametr-
lari ishlab chiqilgan. Shu asosda yil boshi-
dan buyon viloyatdagi 130 ta mahalla va 
146 ta obyektda 420 kilometr ichki yoʻl 
taʼmirlangan.

Shuningdek, viloyat miqyosida yoʻl in-

fratuzilmasini yaxshilash uchun 123 mil-
liard soʻmga 216,5 kilometr yoʻlni asfaltlash 
rejalashtirilgan boʻlib, bugungacha 119,3 
kilometr ichki yoʻlda taʼmirlash toʻliq yakun-

landi.
180 kilometr sement-beton qoplamali 

ichki yoʻllar qurish ham rejalashtirilgan 
edi. Bu borada “Mintaqaviy yoʻllarga bu-
yurtmachi xizmati” DUK buyurtmachiligida 
“Obod qishloq” va “Obod mahalla” dastur-
lari doirasida 51,8 milliard soʻm evaziga 
72 kilometr hamda viloyat hokimligi huzuri-
dagi “Yagona buyurtmachi injiniring kom-

paniyasi” buyurtmachiligida 56,6 milliard 
soʻm qoʻshimcha mablagʻ hisobidan 92,2 
kilometr, “Avtoyoʻlinvest” agentligi buyurt-
machiligida esa xalqaro moliya institutlari 
mablagʻlari hisobidan 31,4 milliard soʻmga 
15,8 kilometr sement-beton qoplamali ichki 
yoʻl qurish belgilangan. Bugunga qadar 
“Mintaqaviy yoʻllarga buyurtmachi xizmati” 
DUK buyurtmachiligi asosida 91,1 kilometr 
sement-beton qoplamali ichki yoʻl qurildi.

Sement-beton qoplamali yoʻllarning af-
zalligi nimada?

Bu turdagi yoʻl asfalt qoplamalilarga 
nisbatan mustahkam boʻlib, 15 yilgacha 
foydalanish mumkin. Qolaversa, yilning 

har qanday mavsumida 5 daraja issiqdan 
yuqori haroratda beton qoplamali yoʻllarni 
qurish imkoniyati bor. Har qanday asos 
ustiga yotqizilishi mumkinligi, tungi vaqtda 
yoʻl sirti koʻrinishi yaxshi boʻlishi ham bun-

day yoʻllarning eng afzal jihatlaridan.
Davlatimiz rahbari shu yil 12-sentabr 

kuni yoʻl xoʻjaligi tizimini isloh qilish masa-

lalari boʻyicha oʻtkazilgan yigʻilishda sohada 
qoʻlga kiritilayotgan yutuqlar bilan bir qa-

torda tizimli muammolar ham mavjudligiga 
eʼtibor qaratdi.

Prezidentimiz avtomobil yoʻllarini loyi-
halash, qurish, taʼmirlash va saqlash bora-

sida asosiy kamchiliklarni keltirib oʻtar ekan, 
“Sifatli yoʻl odamlarning kayfiyati va iqtisodi-
yotimiz “arteriyasi” hisoblanadi. Shu bois, 
yoʻl qurilishiga yangicha yondashuvlarni 
joriy qilib, sifatni oshirish, sohani raqam-
lashtirish va xususiy sektorni keng jalb qi-
lish kerak”, dedi.

Darhaqiqat, viloyat Avtomobil yoʻllari 
bosh boshqarmasi zimmasida avtomo-

bil yoʻllari, koʻpriklar va yoʻl oʻtkazgichlar 
qurish, saqlash, davlat ahamiyatidagi 
yoʻllarni kuz-qish mavsumida qordan toza-

lash va ular chetiga ekilgan daraxt hamda 
koʻchatlarni saqlash vazifalari bor. Bosh 
boshqarma 2030-yilgacha jami 4 ming 560 
kilometrdan ziyod ichki yoʻlni taʼmirlashni 
rejalashtirgan.

Ayni kunlarda Namangan shahri tarki-
bidagi Yangi Namangan tumanining shi-
moliy aylanma — 4R-117 avtomobil yoʻlining 
27-29-kilometrlari kapital taʼmirlanyapti. 
Bungacha yoʻlning ushbu qismidagi no-

sozlik haydovchi va yoʻlovchilarning haqli 
eʼtiroziga sabab boʻlayotgan edi. Loyiha 
nihoyasiga yetgach, hududdagi infratuzilma 
yaxshilanib, umumiy transport tizimi uchun 
qulaylik yaratiladi.

Yoʻl qoplamasi taʼmirlanadi, bu esa 
yoʻlovchilarning ravon va mustahkam 
yoʻldan foydalanishiga imkoniyat yaratadi. 
Oʻz navbatida, drenaj tizimi yaxshilanadi. 
Suv toʻplanishining oldini olish va kuchli 
yogʻingarchilik paytida yoʻlning shikast-
lanish xavfini kamaytirish uchun yangi 
lotoklar oʻrnatiladi. Yoʻl harakati boshqaru-

vini yaxshilash va haydovchilar xavfsizligini 
taʼminlash uchun kerakli joylarga nur qayta-

ruvchi yoʻl belgilari oʻrnatiladi. 
Shuningdek, Davlatobod tumanidagi 

Gʻalaba koʻchasida ham yoʻllar zamonaviy 
talablar asosida yangilanib borilyapti. Das-

tur asosidagi qurilish-taʼmirlash ishlari nati-
jasida bu koʻcha aholi vaqti va mablagʻini 
tejash bilan birga, hududda yangi ish 
oʻrinlari yaratish, aholi bandligini taʼminlash 
va daromadini oshirishga xizmat qilishi bi-
lan ahamiyatlidir.

birkorlar xizmatida, qolgan 498 tasi elek-
tron onlayn-auksionga chiqarish  uchun 
Quri lish vazirligining Qoraqalpogʻiston 
Respublikasi boshqarmasiga berilgan, — 
deydi Qoraqalpogʻiston Respublikasi kichik 
va yosh lar sanoat zonalarini boshqarish 
boʻyicha yagona direksiyasi rahbari Baxti-
yor Murotov. — Qoraqalpogʻiston Respub-

likasi maxsus iqtisodiy va kichik sanoat 
zonalari maʼmuriy kengashi tomonidan 
kichik sanoat zonalaridagi 

125 ta loyiha uchun tadbirkorlik subyekt-
lariga 382,9 milliard soʻm ajratilgan. Ayni 
paytgacha loyihalarning 103 tasi amalga 
oshirilib, 22 tasi boʻyicha ishlar olib boril-
yapti. Eng muhimi, 2228 ta yangi ish oʻrni 
yaratilgan.

Amudaryo tumani kichik sanoat zona-

sida 68 ta lot mavjud. Ularning 48 tasi tad-

birkorlarga ajratib berilgan. 20 ta lot keyingi 
tanlovlarga qoʻyilgan. Mazkur kichik sanoat 
zonasiga import oʻrnini bosuvchi mahsulot 
ishlab chiqaruvchi 8 ta loyiha joylashtirilishi 
natijasida 189 fuqaro ishli boʻldi. 

— Biz, asosan, temir eshik, darvoza, har 
xil panjara va isitish qozonlari ishlab chiqa-

ramiz. Oʻtgan yili 100 million soʻm kredit 
hisobiga korxonani kengaytirdik. Temir 
buyumlar ishlab chiqaruvchi uskunalar 
xarid qildik, — deydi “Jumamurod usta” kor-
xonasi rahbari Jasur Bobojonov. — Mahsu-

lotlarimiz ichki bozordan ortmayapti.

Tadbirkorning kelajak rejalari bilan 
qiziqqanimizda, imkoniyati boʻlsa, 500 mil-
lion soʻm kredit olib, faoliyatini yanada ken-

gaytirish niyati borligini aytdi. Shuningdek, 
oʻzlari yasayotgan isitish qozonlari uchun 
sertifikat olish arafasida ekan. 

— Men ushbu korxonada 2013-yildan 
buyon payvandchi boʻlib ishlayman. Oylik 
maoshim 5-6 million soʻm atrofida, — dey-

di Xayrullo Doʻsmanov. — El uchun zarur 
buyumlar ishlab chiqarayotganimdan faxr-
lanaman.

  Amudaryo tumani kichik sanoat zona-

sida 13 sotix joyda mebel sexi ochgan Nur-
bek Xolboyev dastlab oila aʼzolari bilan uyi-
da jihoz yasardi. Bugungi kunda “Xolboyev 
Madreym” korxonasi ustalari tomonidan 
did bilan ishlangan divan, oʻrindiq, stol-stul, 
bolalar karavoti singari mebellar juda xari-
dorgir. Mebel ishlab chiqarish uchun zarur 
uskunalarni oʻz mablagʻi hisobidan xarid qil-
gan. Zamonaviy uslubda yasalgan mebel-
lar ichki bozorda talabgir.

— Korxonamiz 2016-yildan buyon 
Amudaryo tumani kichik sanoat zonasidagi 
47 sotix joyni nol xarid qiymatida olib, faoli-
yatini davom ettirib kelmoqda, — deydi “Al 
kofil biznes plost” korxonasi ish yurituvchisi 
Allabergan Ernazarov. — Asosan, granu-

ladan maishiy idishlar ishlab chiqarib, mah-

sulotlarimizni  Xorazm, Samarqand, Buxoro 
viloyatlari va Toshkent shahridagi mijozlar-
ga yetkazib bermoqdamiz. Shu bilan birga, 
Qozogʻiston, Qirgʻiziston va Tojikistonga 
eksport ham qilyapmiz. Yillik sof daro-

madimiz 702 million soʻm. Yaqin kunlarda 
mahsulot turini koʻpaytirish uchun yangi 
uskunalar xarid qilamiz. Korxonada 10 kishi 
doimiy ish bilan band. 

2023-yilning yanvar–iyul oylarida 
Qoraqalpogʻiston kichik sanoat zonalari 
hududida sanoat mahsulotlarini ishlab 
chiqarish hajmi 9,1 trillion soʻmni tash-

kil etdi. Tahlil qilinayotgan davrda xalq 
isteʼmoli tovarlarini ishlab chiqarish hajmi 
2022-yildagiga nisbatan 11,4 foiz oshdi. 
Joriy yilning yanvar-iyul oylarida hududda 
1,4 trillion soʻmlik xalq isteʼmoli tovarlari 
ishlab chiqarildi.

2023-yil yanvar–iyul oylarida yangi 
tashkil etilgan kichik korxonalar soni 
sezilarli darajada koʻpaydi. 2022-yilda 
2227 ta yangi kichik biznes subyekti tashkil 
etilgan boʻlsa, joriy davrda bu koʻrsatkich 
65,8 foiz oʻsdi.

Beruniy tumanining Jayhun mahalla-

sida joylashgan eski paxta tozalash zavodi 
hududidagi 7,2 gektar maydonda kichik 
sanoat zonasi tashkil qilingan edi. U 49 
ta lotga ajratilib, 44 tasi 26 ta tadbirkorga 

berildi va bugungi kunda qurilish ishlari olib 
borilmoqda. 

Ayni paytda mazkur kichik sanoat zo-

nasida 28 ta loyiha amalga oshirilmoqda. 
Loyihalar ishga tushirilishi natijasida 390 ta 
ish oʻrni ochilishi koʻzda tutilgan. Bu yerda 
plastmassa mahsulotlar ishlab chiqarishni 
yoʻlga qoʻygan “Jayhun omad shamoli” kor-
xonasi loyihasiga 2 milliard soʻm sarfladi. 
Bugungi kunda sexda koʻchat uchun oyiga 
1 millionta maxsus idish tayyorlanmoqda. 

— Koʻchat uchun idishlar tayyor-
lashdan asosiy maqsad issiqxona bilan 
shugʻullanayotgan yurtdoshlarimizning 
ishini yanada yengillashtirish, — deydi tad-

birkor Joʻrabek Alimov. — Yaqin kunlarda 
buyurtma asosida Qoraqalpogʻistonning 
barcha tumanlarida tayyor mahsulot ishlab 
chiqarishni yoʻlga qoʻymoqchimiz. Shuning-

dek, boshqa turdagi plastik idishlar tayyor-
lash ham rejamizda bor. 

Davlatimiz rahbarining 2021-yil 22-aprel-
dagi “Yoshlar sanoat va tadbirkorlik zonalari 
faoliyatini tashkil etish hamda yoshlarning 
tadbirkorlikka oid tashabbuslarini qoʻllab-
quvvatlash  chora-tadbirlari toʻgʻrisida”gi qa-

roriga asosan, Navoiy ovul fuqarolar yigʻini 
hududida 6,5 gektarda “Yoshlar sanoat va 
tadbirkorlik zonasi” tashkil qilindi. 

Hozir mavjud 80 ta lotning 9 tasi tad-

birkorlar tomonidan auksion orqali yutib 
olingan hamda yoshlar va kichik sanoat 
zonalari direksiyasi bilan shartnomalar 
tuzilmoqda. 

Xoʻjayli tumani kichik sanoat zonasidagi 
45 ta lotdan 18 tasi tadbirkorlarga ajratib beril-
gan. 8,3 milliard soʻmlik 7 ta loyihani amalga 
oshirish ishlari davom etmoqda. Hozirgacha 
6 milliard 246 million soʻmlik ish bajarildi. 
Hududga import oʻrnini bosuvchi mahsulot 
ishlab chiqaruvchi 2 ta loyiha joylashtirilishi 
natijasida 77 ta yangi ish oʻrni yaratildi.

Kichik sanoat zonasidagi “Nukus agro 
siti” korxonasi tomonidan import oʻrnini 
bosuvchi polipropilen va polivinilxlorid 
quvurlar va vanna ishlab chiqarish yoʻlga 
qoʻyilgan. “Super step” korxonasi esa as-

best gʻisht, lok-buyoq va beton mahsulotlar 
ishlab chiqarmoqda. 

— Qoʻngʻirot tumani kichik sanoat zona-

sida 34 ta lotdan 21 tasi tadbirkorlarga ajra-
tib berilgan. Qiymati 10,6 milliard soʻmlik 7 
ta loyiha ishga tushishi natijasida 60 kishi 
ishli boʻladi, — deydi Qoraqalpogʻiston Res-
publikasi kichik va yoshlar sanoat zonala-

rini boshqarish boʻyicha yagona direksiyasi 
monitoring boʻlimi boshligʻi Jenis Tolboyev. 
— Eng olis hudud hisoblangan Moʻynoq 
tumani kichik sanoat zonasida esa 44 ta 
lot mavjud boʻlib, ulardan 28 tasi tadbirkor-
larga ajratib berilgan. 

Bugun qoraqalpogʻistonlik tadbirkorlarda 
imkoniyat ham, imtiyoz ham yetarli. Faqat 
va faqat oldinga intilish va yangi gʻoyalarni 
roʻyobga chiqarish kerak, xolos.

Minajatdin QUTLIMURATOV,
“Yangi O‘zbekiston” muxbiri 

CHIQINDIDAN

QUVUR ISHLAB CHIQARILADI
Amudaryolik Azamat Mambetov oldin avtoulovda viloyatlarga yuk 

tashirdi. Tuman koʻchalarining plastmassa idish va qogʻoz chiqindilarga 
toʻlib yotganini koʻrib, unda  yangi gʻoya paydo boʻldi. Oʻsha 
chiqindilarga ikkinchi hayot berish maqsadida kichik sanoat zonasida 

tadbirkorlik subyekti tashkil etib, aholidan plastmassa idishlar va 
qogʻozlar sotib ola boshladi. Oʻz mablagʻi hisobidan uskuna xarid qilib, 
mahsulotlarni presslab, qayta ishlash sexlariga joʻnatishni yoʻlga qoʻydi.

Kichik sanoat zonasidagi “Nukus agro siti” korxonasi 
tomonidan import oʻrnini bosuvchi polipropilen va 
polivinilxlorid quvurlar va vanna ishlab chiqarish yoʻlga 
qoʻyilgan. “Super step” korxonasi esa asbest gʻisht, lok-buyoq 
va beton mahsulotlar ishlab chiqarmoqda. 

yoʻnalishlarda harakatlanadi va har birida 4 
nafardan odam bor, deb hisoblasak, undan 
bir kunda 14 mingdan ortiq avtotransport-
dan 57 mingdan ziyod yoʻlovchi foydalani-
shi ayon boʻladi. Qisqarayotgan 146 kilo-

metr yoʻl uchun sarflanadigan oʻrtacha vaqt 
1,5 soat, yoqilgʻi esa 10 litr deb olsak, kunlik 
yoʻlovchilarning umumiy hisobda 86 ming 
400 soat vaqti tejaladi. Shu bilan birga, 
144 ming litr benzin iqtisod qilinishi evaziga 
haydovchilarning 860 million soʻmdan ortiq 
mablagʻi yoniga qoladi.

Bu birgina ushbu loyihaning bir kunlik 
iqtisodiy foydali jihati. Boshqa jihatlari va, 
umuman, oylik, yillik iqtisodiy samarani hi-
soblaydigan boʻlsak, raqamlar oddiy kalkul-
yatorga sigʻmay qoladi. Ichki yoʻllar haqida 
ham xuddi shunday fikr bildirish mumkin. 

Shu bois, keyingi yillarda yoʻl qurilishi 
sohasiga alohida eʼtibor qaratilmoqda. Na-

mangan viloyatida mavjud yoʻllarda ham 
keng koʻlamli qurilish-taʼmirlash ishlari olib 
borilyapti. 

Namanganda umumiy hisobda 14 ming 
11 kilometr avtomobil yoʻli mavjud, buning 3 
ming 377 kilometri umumiy foydalanuvdagi 

Boshlanishi 1-betda

Namanganda umumiy hisobda 14 ming 11 kilometr 
avtomobil yoʻli mavjud, buning 3 ming 377 kilometri 
umumiy foydalanuvdagi avtomobil yoʻllaridir. Shahar 
va qishloq aholi punktlari koʻchalari esa 10 ming 634 
kilometrni tashkil etadi. 

YANGI O‘ZBEKISTON



52023-yil 22-oktabr, 220-son

Prezidentimizning 2021-yil 10-fevralda-

gi “Qonunchilik hujjatlari ijrosini samarali 
tashkil etishda davlat boshqaruvi organ-

lari va mahalliy ijro etuvchi hokimiyat 
organlari rahbarlarining shaxsiy javob-

garligini kuchaytirishga doir qoʻshimcha 
chora-tadbirlar toʻgʻrisida”gi farmoni va 
2021-yil 31-maydagi “ijro.gov.uz” ijro in-

tizomi idoralararo yagona elektron tizimi 
samarali faoliyat koʻrsatishini taʼminlashga 
qaratilgan qoʻshimcha chora-tadbirlar 
toʻgʻrisida”gi qarori ijro intizomini mus-

tahkamlash boʻyicha yagona va uzluksiz 
texnologik zanjirni tashkil qilish uchun 
koʻplab imkoniyat yaratdi. Xususan, 2021-
yil 1-maydan boshlab barcha davlat organ-

lari va tashkilotlarida, mahalliy davlat ho-

kimiyati organlarida ijro intizomini nazorat 
qilish faqat “ijro.gov.uz” tizimi orqali amal-
ga oshirilishi yoʻlga qoʻyildi. Shuningdek, 
ijro intizomini taʼminlashning eskicha tarti-
bi, yaʼni nazorat kartotekalari va hisobotlar 
shakllantirishning qogʻoz shaklidan elek-

tron shaklda yuritish tizimiga oʻtildi.
Mazkur imkoniyat va qulayliklardan 

Shuningdek, kuni kecha Eron Islom 
Respublikasining Ilm-fan, texnologiyalar 
va bilimga asoslangan iqtisodiyot boʻyicha 
vitse-prezidenti Ruhulloh Dehqoniy-Feru-

zobodiy boshchiligidagi delegatsiya mam-

lakatimizga tashrif buyurdi. “InnoWeek — 
2023” xalqaro innovatsion gʻoyalar haftaligi 
doirasida oʻtkazilgan Oʻzbekiston — Eron 
ishbilarmonlari forumida esa eronlik tad-

birkorlar, ilm-fan vakillari hamda 100 dan 
ziyod kompaniya aʼzolari ishtirok etgani 
xalqaro hamkorlikni rivojlantirishga qaratil-
gan muhim tadbirlardan boʻldi.

Eron oliy taʼlim va ilmiy-tadqiqot muassa-

salari Yaqin va Oʻrta Sharq mintaqasida ye-
takchi oʻrinlardan birini egallab kelmoqda. Shu 
maʼnoda, eronlik hamkorlar bilan tashrif doira-

sidagi muzokaralar ikki davlat oʻrtasida ilm-fan 
sohasidagi hamkorlikni yangi bosqichga olib 
chiqish uchun yangi imkoniyatlar ochadi.

Bu davlat oliy oʻquv va ilmiy tadqiqot 
muassasalari bilan taʼlim, fan va innovatsi-
yalar sohasida hamkorlikni rivojlantirish, xu-

susan, fors tili boʻyicha fan dasturlari, oʻquv 
adabiyotlari yaratish, zamonaviy texnologi-
yalar asosida fors tilini oʻrgatish muhim aha-

miyatga ega. Qolaversa, pedagoglar uchun 
oʻquv seminarlari, malaka oshirish kurslari 
tashkil etish, ilmiy-tadqiqot markazlari bilan 
loyihalarni bajarish, tarjimashunoslik, tarixiy 
va adabiy manbashunoslik, turizm kabi so-

halarda kadrlar tayyorlash vazifasi turibdi.
Mamlakat taʼlim tizimi soʻnggi yillarda 

jadal surʼatda rivojlanayotgani kuzatilmoq-
da. Maktabgacha taʼlimdan tortib, oliy 
taʼlimgacha boʻlgan barcha bosqichda is-

lohotlar amalga oshirilmoqda. Xususan, 
zamonaviy talablarga javob beradigan in-

novatsion taʼlim tizimini yaratishga katta 
eʼtibor qaratilgani mamlakatning barqaror 
rivojiga xizmat qilmoqda. Diqqatga loyiq 
tomoni shuki, Eron universitetlarining oʻquv 
dasturlari  du n  yo ning yetakchi oliy taʼlim 
muassasalari standartlariga moslashtiril-
gan. Shu bois, ular faoliyatini oʻrganish va 
tajriba almashish foydadan xoli boʻlmaydi.

2005-yildan buyon Eron innovatsion iqti-
sodiyotni rivojlantirishga alohida eʼtibor qa-

ratmoqda. Aynan shu yili Innovatsion milliy 
dastur qabul qilindi. Unga koʻra, 2025-yilga 
qadar mamlakat aholisining 30 foizi inno-
vatsion iqtisodiyot bilan band boʻlishi re-

jalashtirilgan. Eronda davlat inno vatsion 
agentligi tashkil etilgan. Hukumat 2025-yil-
ga qadar yalpi ichki mahsulotning 4 foizini 
innovatsiyalarga yoʻnaltirishni rejalashtir-
gan. Eronning Innovatsion rivojla nish 
strategiyasiga muvofiq, mamlakatda inno-
vatsion iqtisodiyotni yaratish maqsadida 
ilmiy tadqiqotlarga katta eʼtibor beril yapti. 
Ushbu strategiya doirasida ilm-fandagi sa-

lohiyatni oshirish, yuqori texnologiyali ish-

lab chiqarishni rivojlantirish va jahon ilmiy 
hamjamiyatiga integratsiyalashuv koʻzda 
tutilgan. Taʼlim sifatini muntazam oshirib 
borish davlat strategiyasining ustuvor 
yoʻnalishlaridan biri boʻlib qolmoqda.

Shu bois, oliy taʼlim sohasiga davlat katta 
miqdorda mablagʻ ajratadi. Eron texnoparki 
imkoniyatlari orqali xorijiy yetakchi olimlar 
bilan hamkorlikda ilmiy-tadqiqot laboratori-
yalari, shuningdek, koʻplab innovatsion il-
miy-texnologik rivojlanish markazlari tashkil 
etilgan. Ularda asosan, gaz sanoati, tabiiy 
fanlar, axborot texnologiyalari  sohalaridagi 
ilmiy ishlanmalar amalga oshirilmoqda.

Bugun Qarshi shahridagi 10-umumtaʼlim 
maktabining 10-sinfida oʻqiyotgan Malika 
Qilichboyeva bolaligidagi orzusi amalga os-

hayotganidan mamnun. Joriy oʻquv yilidan 
boshlab maktabda yuqori sinf oʻquvchilarini 
kasb-hunarga yoʻnaltirish maqsadida yangi 
dastur asosida boʻlim tashkil etildi. Bunda 
oʻquvchilar qiziqishlariga qarab haftada 
ikki marta texnologiya fanida kasbga 
oʻrgatilmoqda. 

Bichish-tikish yoʻnalishida ishtirok 
etib kelayotgan Malika bugun ustozidan 
koʻp narsani oʻrganmoqda. Qisqa fur-
satda yaxshi hunar egasi boʻlish istagida 
mashgʻulotlarni kanda qilmaydi. 

— Hunarga oʻrgatish ilgari faqat 
toʻgarak shaklida boʻlardi, — deydi Ma-

lika  Qilichboyeva. — Mashgʻulotlar amaliy 
emas, faqat nazariy oʻtilardi. Bu esa 
mashgʻulotni zerikarli qilib, qatnashishga 
unchalik xohishimiz yoʻq edi. Bugun ixtiyori-
mizda tikuv mashinalari bor. Oʻzimiz ustoz 
koʻmagida turli dizaynlar yaratib, tikishni 
oʻrganyapmiz. Hozir qoʻlimiz ancha kelishib 
qoldi. 

Ayni paytda bichish-tikish boʻlimida 20 
nafarga yaqin qiz ushbu hunarni oʻrgan-
yapti. Boʻlimga ajratilgan matolardan tayyor 
roʻzgʻor buyumlari tikilib, savdoga ham 
chiqarila boshlandi. 

NuqtaYi nazar Xalqaro hamkorlik

Hududlar hayoti

TA’LIM SIFATI VA 

IJRO INTIZOMI
IKKISINI BIRLASHTIRIB TURADIGAN JIHAT NIMADA?

samarali foydalanish uchun Toshkent 
moliya institutida qonunchilik hujjatlari va 
topshiriqlar ijrosini taʼminlash borasida 
muayyan ishlar qilinmoqda. Ijro intizomini 
oʻrganib borish bilan institutning monito ring 
va ichki nazorat boʻlimi shugʻullanyapti. 
Boʻlim tahliliy maʼlumotlarni institut rekto-

riga muntazam taqdim etib boradi. Boʻlim 

boshligʻi, bosh mutaxassis va inspektor 
lavozimidagi mutaxassislar orqali qonun-

chilik hujjatlari va topshiriqlarning ijro etili-
shi holati oʻrganib borilayotir.

Har oydagi kengash kun tartibining 
birinchi masalasi institutda ijro intizomi 
va ichki tartib-qoidalarga rioya etishga 
bagʻishlanib, rektor tomonidan institutda 
oʻtgan oy boʻyicha qonunchilik hujjatlari 
va topshiriqlarning ijro holati tanqidiy tahlil 
etib boriladi. Shuningdek, “ijro.gov.uz” 
tizimi orqali Oliy taʼlim, fan va innovatsi-
yalar vazirligi hamda turli tashkilotlardan 
kelib tushgan xat, buyruq va farmoyishlar, 
diplomning haqiqiyligini tasdiqlab berish 
toʻgʻrisidagi murojaatlar va boshqa asos-
lovchi hujjatlar aylanadi.

Institutda qonunchilik hujjatlari va top-

shiriqlar ijrosini taʼminlashda hujjatlarning 
“ijro.gov.uz” tizimida aylanish tartibi yoʻlga 
qoʻyilgan. Unga koʻra, ijro maqsadida kelib 
tushgan hujjatlar va topshiriqlar institut 
devonxonasida roʻyxatga olinadi. Soʻng 
rektorning masʼul yordamchilari ijro uchun 
kelib tushgan topshiriq yoki qonunchilik 
hujjatlariga masʼul xodim va bajarish mud-

datini belgilab, “ijro.gov.uz” tizimi orqali 
tegishli shaxslarga joʻnatadi. Oʻz navba-

tida, masʼullar “ijro.gov.uz” tizimi orqali 
kelib tushgan qonunchilik hujjatlari va top-

shiriqlarni belgilangan tartibda bajaradi.
Qonunchilik hujjatlari va topshiriqlar-

ning oʻz muddatida hamda sifatli bajaril-
gani monitoring va ichki nazorat boʻlimi 
mutaxassislari tomonidan oʻrganiladi. 
Asosli va oʻz muddatida bajarilgan ijro huj-
jatlari yoki topshiriqlar nazorat roʻyxatidan 
chiqariladi.

Institutda qonunchilik hujjatlari va top-

shiriqlar ijrosini taʼminlash bilan birga, 
Oʻzbekiston Respublikasining 2017-yil 
11-sentabrdagi “Jismoniy va yuridik shaxs-

larning murojaatlari toʻgʻrisida”gi qonuni 
hamda davlatimiz rahbarining 2016-
yil 28-dekabrdagi “Jismoniy va yuridik 
shaxslarning murojaatlari bilan ishlash 
tizimini tubdan takomillashtirishga doir 
chora-tadbirlar toʻgʻrisida”gi farmoniga mu-

vofiq, 2021-yilning aprelidan 2023-yil ning 
20-mayigacha boʻlgan davrda jismoniy va 
yuridik shaxslarning 450 dan ziyod mu-

rojaati “ijro.gov.uz” tizimi orqali  oʻrganildi. 
Bu muddatda institutga yozma, virtual va 

To‘lqin TESHABOYEV,
iqtisodiyot fanlari doktori, professor

ogʻzaki shaklda Qoraqalpogʻiston Respub-

likasi, Toshkent shahri va viloyatlardan 
diplom olish, oʻqishni koʻchirish, toʻlov-
kontrakt haqida maʼlumot soʻrash, moli-
yaviy masalalar, oʻqishni koʻchirish kabilar 
boʻyicha murojaatlar kelib tushgan hamda 
ularga qonunchilik meʼyorlariga muvofiq 
javob berilgan.

Institutda 2021-yil 1-apreldan mf.ijro.uz 
ijro intizomi idoralararo elektron tizimidan 
foydalanilgan boʻlsa, 2023-yil 1-maydan 
boshlab edo.ijro.uz tizimidan foydalanish 
yoʻlga qoʻyildi.

Fikrimizcha, oliy taʼlim tizimida qo-

nunchilik hujjatlari va topshiriqlar ijrosi 
tahlili natijalaridan qator taklif va xulo-

salar shakllantirish mumkin. Jumladan, 
oliy taʼlim muassasalarida belgilangan 
muddatda Adliya vazirligi, Oliy taʼlim, 
fan va innovatsiyalar vazirligi hamda 
“UNICON.UZ” fan-tadqiqot markazi bilan 
hamkorlikda “ijro.gov.uz” tizimi orqali qo-

nunchilik hujjatlari va topshiriqlar ijrosini 
taʼminlash boʻyicha seminar-treninglar, 
davra suhbatlari va amaliy konferensiya-

lar tashkil etish maqsadga muvofiq.
Vazirlar Mahkamasining 2022-yil 

 7-oktabrdagi Davlat organlari va tashkilot-
larining jismoniy va yuridik shaxslarning 
murojaatlari bilan ish olib boruvchi xodim-

lari malakasini oshirish tartibi toʻgʻrisidagi 
nizomi amaliyotga joriy etili shiga qara-

may, bugun oliy taʼlim muassasalarida 
murojaatlar bilan ishlovchi xodimlar ma-
lakasini oshirish darajasi sust. Bizning-

cha, oliy taʼlim tizimida murojaatlar bilan 
ishlovchi xodimlar malakasini oshirish 
boʻyicha ishlar natijadorligini kuchaytirish 
zarurati mavjud.

Hozir OTMlarda mazkur yoʻnalishda 
faoliyat yurituvchi kadrlarning Oliy taʼlim, 
fan va innovatsiyalar vazirligining rah-

bar xodimlar malakasini oshirish hamda 
davlat tilida ish yuritish hujjatlari bilan 
ishlash kurslarida malaka oshirish tizimi 
yoʻlga qoʻyilgan. Biroq aynan ijro intizomini 
taʼminlash masalasida malaka oshirish 
tizimi joriy etilmagan. Shu bois, OTMlarda 
qonunchilik hujjatlari va topshiriqlar ijrosi 
nazorati bilan shugʻullanuvchi mutaxas-

sislarni qonunchilik hujjatlari va topshiriq-

lar ijromini taʼminlash yoki “ijro.gov.uz”da 
ishlash boʻyicha malakasini oshirish tizi-
mini yoʻlga qoʻyish maqsadga muvofiq. 
Bizningcha, mazkur taklif va mulohazalar 
oliy taʼlimda ijro intizomini mustahkam-

lashga xizmat qiladi.

OʻQUVCHILAR TAYYORLAGAN 
MAHSULOTLAR SAVDOGA CHIQARILDI

Malika jajji qizaloqligidan 
qoʻliga igna olib, 
qoʻgʻirchoqlariga biror kiyim 
tikishni yaxshi koʻrardi. Oʻz 
bilganicha harakat qilib, 
xushbichim kichik liboslar 
tikar, mehnati mahsulidan zavq 
olardi. Uning bu intilishlarini 
kuzatgan oilasidagilar 
kelgusida chevar boʻlishini 
taxmin qilardi. Garchi tikkan 
kiyimlari unchalik oʻxshamasa-
da, uni ragʻbatlantirib, dalda 
berib qoʻyardi.

— Oʻquvchilarimizning kasbga qiziqi-
shi juda yuqori, — deydi maktabning 
texnologiya fani oʻqituvchisi Gulnoza 
Isaxoʻjayeva. — Hozir bizga ajratilgan 
matolardan oddiy usullarda tikiladigan 
buyumlar tayyorlab, sotishga chiqardik. 
Misol uchun, dasturxon tikib, buyurtma aso-

sida xaridorga yetkazib beryapmiz. Bundan 
tushgan daromadga yana mato olib, mu-

kammalroq dizaynda tikishga oʻtyapmiz. 
Oʻz mahsuloti xaridorgirligini koʻrgan qizlari-
miz hunarga yanada qiziqib bormoqda. 

“Uydagi jihozlarni o฀zim 
tuzatdim”

Maktabdagi chilangarlik va santexnika 
yoʻnalishlari boʻyicha tashkil etilgan oʻquv 
mashgʻulotlariga, asosan, oʻgʻil bolalar 
qatnashadi. Hozir yuqori sinfning 20 na-

fardan ortiq oʻquvchilari bu hunar sirla-

rini oʻrganyapti. Rustam Majitov ustozligida 
haftada ikki marta tashkil etilayotgan oʻquv 
mashgʻulotlarida ishtirok etayotgan yosh-

larning qiziqishi yuqori.
— Santexnika ustachiligiga qiziqa-

rdim, — deydi 10-sinf oʻquvchisi Za-

far Zoirov. — Maktabimizda bu kasbga 

oʻrgatish boshlangach, birinchilar qato-

rida qatnasha boshladim. Ustaxonamiz-

da santexnika ishlarini oʻrganish uchun 
sharoit yetarli. Oʻrganganim hozirdanoq 
hayotda qoʻl kelmoqda. Yaqinda uydagi 
nosoz santexnikani oʻzim taʼmirladim. 
Uydagilar ham xursand boʻldi.

Texnologiya fani oʻqituvchisining aytishi-
cha, bu hunarni egallashni istovchi bolalar 
koʻpchilik. 

Bilim maskani 
yangi qiyofada  

  

10-maktab Qarshi shahri markazida 
joylashgan boʻlsa-da, shu paytga qadar an-

chagina eʼtibordan chetda edi. Bilim mas-

kanining oʻquv binosi qurilganiga 60 yildan 
oshganligi sabab anchagina taʼmirtalab ah-

volga kelib qolgan, qishning yogʻin-sochinli 
kunlarida tomidan chakki oʻtardi. Bugun esa 
holat umuman boshqacha. Shahardagi eng 
faol maktablar haqida soʻz ketsa, birinchilar 
qatorida 10-maktab tilga olinadi. 

— Oʻtgan yili biz uchun juda katta yan-

gilik boʻldi, — deydi maktab direktori El-
mira Hasanova. — Kattagina bunyodkorlik 
ishlari amalga oshirilib, taʼlim maskanimiz 

 butunlay yangi qiyofaga kirdi.  Davlat dasturi 
asosida 11 milliard soʻmdan ortiq mablagʻ 
ajratilib, 660 oʻrinli oʻquv binosi qurildi 
hamda mavjud inshootlarimiz mukammal 
taʼmirdan chiqarildi. Oʻquv va laboratoriya 
xonalarimiz, sport zalimiz toʻliq yangidan ji-
hozlandi. Xonalar yorugʻ va shinam holatga 
keltirildi. Shu paytgacha shahar maktabi 
deyishga xijolat boʻlardik, biror kishi faoli-
yatimiz bilan tanishmoqchi boʻlsa, ichkariga 
olib kirishga tortinib turardik. Oʻquv qurol-
larimiz, sinf jihozlari ancha eskirib qolgandi. 
Bugun esa maqtansa arzirli holatga keldi. 

Davlatimiz rahbarining 2019-yil 29-aprel-
dagi “Oʻzbekiston Respublikasi xalq taʼlimi 
tizimini 2030-yilgacha rivojlantirish kon-

sepsiyasini tasdiqlash toʻgʻrisida”gi hamda 
2023-yil 28-fevraldagi “2022-2026-yil-
larga moʻljallangan Yangi Oʻzbekistonning 
taraqqiyot strategiyasini “Insonga eʼtibor 
va sifatli taʼlim yili”da amalga oshirishga 
oid davlat dasturi toʻgʻrisida”gi farmon-

lari ijrosini taʼminlash maqsadida joriy yil 
boshidan qoʻshimcha bir milliard soʻmdan 
ortiq mablagʻ ajratilib, oʻquvchilar kasb-
hunar egallashi uchun ustaxonalar quril-
di. Natijada 11 turdagi yoʻnalish boʻyicha 
oʻquv mashgʻulot xonalari jihozlar bilan 
taʼminlandi. Hozir 10-sinf oʻquvchilari xo-

hishlariga qarab oʻquv mashgʻulotlariga 
jalb etilgan. Jumladan, avtomobillarga 
texnik xizmat koʻrsatish, chilangarlik, san-

texnika, oʻgʻil bolalar sartaroshi, qizlar 
sartaroshi, tikuvchilik, biser toʻqish, pazan-

dalik, IT texnologiya kabi kasb-hunarlar 
oʻrgatilmoqda.

Joriy oʻquv yilidan kasb-hunarga 
yoʻnaltirish borasida Qarshi shahrida na-

muna sifatida tanlab olingan ushbu makta-

bda qilingan harakatlar besamar ketmayot-
ganini yoshlarning qiziqish bilan hunarli 
boʻlayotganidan ham anglash mumkin. De-

mak, sinov jarayonlaridan yaxshi oʻtgach, 
ushbu loyihalar boshqa maktablarda ham 
joriy etiladi.     

Akbar RAHMONOV,
“Yangi O‘zbekiston” muxbiri  

ILM-FAN VA 
INNOVATSIYALAR 

SOHASIDAGI MANFAATLI 
SHERIKLIK

Prezidentimizning 2023-yil iyun oyida Eron Islom Respublikasiga 
rasmiy tashrifi doirasida erishilgan kelishuvlarga binoan 
Toshkentda Eron innovatsiyalar va texnologiyalar uyi ochildi. 
Bu ikki davlat oʻrtasida ilmiy asoslangan yangi texnologiyalarni 
Oʻzbekistonga olib kirish jarayonini osonlashtirish uchun ishlab 
chiqilgan xalqaro dasturning bir qismidir.

OTMlarda qonunchilik hujjatlari va topshiriqlar ijrosi nazorati 
bilan shugʻullanuvchi mutaxassislarni qonunchilik hujjatlari 
va topshiriqlar ijromini taʼminlash yoki “ijro.gov.uz”da ishlash 
boʻyicha malakasini oshirish tizimini yoʻlga qoʻyish maqsadga 
muvofiq. Bizningcha, mazkur taklif va mulohazalar oliy taʼlimda 
ijro intizomini mustahkamlashga xizmat qiladi.

Dilshoda HOJIMURODOVA,
Toshkent davlat sharqshunoslik universiteti
xalqaro hamkorlik bo‘limi boshlig‘i,
tarix fanlari bo‘yicha falsafa doktori

Yirik gaz-neft zaxiralaridan tushadigan 
milliy daromad ham ilmiy tadqiqotlarni rivoj-
lantirishga yoʻnaltirilmoqda. Bu esa, oliy 
taʼlim tizimi va ilmiy tadqiqot faoliyatini ham-

da innovatsion siyosatni tobora rivojlantirib 
borishni taqozo etmoqda. Mamlakatda 
innovatsion startap loyihalarga moliyaviy 
va texnologik koʻmak berish tizimi yoʻlga 
qoʻyilgan. Yosh tadbirkorlar oʻz loyihala-

rini amalga oshirish uchun zarur resurs va 
grantga ega boʻlishi mumkin. Shu tariqa oliy 
taʼlim va innovatsion rivojlanish sohasida 
muhim yutuqlarga erishayotgani  barqaror 
taraqqiyotga xizmat qilmoqda.

Tehron va Isfahondagi texnoparklar eng 
yiriklari hisoblanadi. Bu sohadagi soʻnggi 
ilmiy yutuqlar oʻrganilib, amaliyotga tatbiq 
etilmoqda. Shuningdek, robototexnika va 
sunʼiy intellekt sohasida tad qiqotlar olib 
borilyapti. Eron texnoparklarida zamo-

naviy axborot-kommunikatsiya texnologi-
yalari boʻyicha startap loyihalar qoʻllab-
quvvat lanmoqda. Raqamli  ta ʼ l im 
platformasini yaratish boʻyicha ilmiy loyiha-

lar amalga oshirilib, maʼlumotlarni tahlil qi-
lishning innovatsion usullari yaratilmoqda. 
Mazkur ilmiy tadqiqotlar natijalari amali-
yotga keng joriy etilishi asosida loyihalarni 
tijoriylashtirishga erishilmoqda.

Eron innovatsion salohiyatni oshirishga 
intilmoqda va bu borada muayyan yutuqlar 
qoʻlga kiritilgan. Hukumat tomonidan ilm-

iy-tadqiqot institutlarini moliyaviy qoʻllab-
quvvatlash kuchaygan, taʼlim tizimida aso-

san, aniq fanlar, zamonaviy texnologiyalar, 
muhandislik ishi va matematika sohalariga 
eʼtibor qaratilgan, maktablarda roboto-

texnika va dasturlashga oid darslar joriy 
etilgan. Davlat ilmiy-tadqiqot institutlari 
va oliy oʻquv yurtlari huzurida 60 dan zi-
yod texnopark tashkil etilgan. Oliy taʼlimda 
texnoparklar tashkil etilib, talabalarning 
ilmiy loyihalari qoʻllab-quvvatlanayotgani 
bois, ularda innovatsion startaplar shakl-
lanmoqda. Iqtidorli talabalarga grantlar 
ajratilayotgani, xususiy sektorga inno-

vatsiyalarni ragʻbatlantiruvchi imtiyozlar 
berilayotgani ham eʼtiborga molik.

Umumtaʼlim muassasalari oʻquvchilari 
uchun internet va kompyuter texnologi-
yalarini oʻzlashtirish dasturlari joriy qilin-

gan. Hozir 7000 dan ortiq IT mutaxassisi 
tayyorlanmoqdaki, ular soni yil sayin ortib 
bormoqda. Tehronda Pardais texnoparki 
mamlakatning IT sohasidagi eng yirik 
texnoparklaridan boʻlib, u yerda 500 dan zi-
yod kompaniya joylashgan. Bugungi kunda 
Sharif texnologiyalar universiteti Osiyoning 
IT sohasida faoliyat yurituvchi eng yaxshi 
texnika oliy taʼlim muassasalaridan biridir.

Toshkent davlat sharqshunoslik univer-
siteti dunyo oliy taʼlim muassasalari xalqaro 
reytingida yuqori oʻrinlarni egallab kelayot-
gan Tehron universiteti va Alloma Tabata-

boiy universiteti bilan akademik almashuv 
va ilmiy tadqiqotlar sohasida yaqin ham-

korlik qilmoqda. Ushbu hamkorlik doirasida 
2023-yil iyun oyida universitetimizning bir 
guruh oʻqituvchilari mazkur oliy taʼlim muas-

sasalarida malaka oshirib qaytdi.
Oʻzbekiston Eron tajribasidan foy-

dalanib, mamlakatda innovatsion sohani 
rivojlantirishning amaliy yoʻllarini ishlab 
chiqishga koʻmak berishi mumkin. Zero, 
mazkur yoʻnalishlardagi yaqin hamkorlik 
ikki tomon uchun ham manfaatli boʻladi.

O‘ZBEKISTON – ERON:

Boshlanishi 1-betda

YANGI O‘ZBEKISTON



ILIQ SO‘ZIMIZ VA 
MEHR-MUHABBATIMIZ BILAN 

XAYRIXOH BO‘LAYLIK

6 YANGI O‘ZBEKISTON2023-yil 22-oktabr, 220-son

Navoiy
Bunday baxtiyorlik yurtdoshlarimiz 

chehralarida oʻzbek tiliga davlat tili maqo-

mi berilganda va asriy orzumiz ushalib, 
mustaqilligimiz eʼlon qilinganda butun 
koʻrki, goʻzalligiyu jozibasi bilan namoyon 
boʻlgani kechagidek yodimda. Oʻshanda 
yurak-yurakdan qanchalar quvongan 
boʻlsak, davlatimiz rahbarining BMT min-

baridan oʻzbek tilida baralla soʻzlaganini 
eshita turib, dilimizni yana oʻshanday 
yoniq tuygʻular chulgʻadi. Axir ona tilimiz 
oʻsha lahzalarning oʻzidayoq ne-ne sahro-

lar, ne-ne togʻlar, ne-ne dengizlar-u okean-

lar, ne-ne mamlakatlar osha qadim va 
buyuk millatimiz-u jonajon Oʻzbekistonimiz 
ovozi boʻlib olamaro yangraydi-yu, quvon-

maymizmi?! 
Darvoqe, BMT minbaridan yangragan 

tilimiz faqat biznigina sevintirdimi? Yoʻq! Bu 
shod-u xurramligimizga dun yoning oʻzbek 
tilida gaplashadigan ellik millionga yaqin 
aholisigina emas, butun musulmon olami 
sherik boʻlib, muborakbod etganini zoʻr 
mamnuniyat ila aytmasdan boʻlurmi? Yoʻq! 
Mana sizga Alisher  Navoiy bobomiz tilining 
qudrati, oʻziga millionlarni ohanrabodek 
tortishi, maftun etishi, oʻzbekning oʻzini, 
oʻzligini boʻy-basti ila yorqin koʻrsatishi. 
Prezidentimiz nutqini BMT zalida oʻtirgan 
kazo-kazo davlatlar rahbarlari diqqat bilan 
eshitib, olqishlaganligining ham shohidi 
boʻldik. Bu hech bir shubhasizki, tashqi 
dunyoning Oʻzbekistonga boʻlgan qiziqi-
shini oshiribgina qolmay, oʻzaro manfaatli 
doʻstlik va hamkorlik ufqlarini yanada ken-

gaytirishda ham muhim ahamiyatga ega.
Prezident Shavkat Mirziyoyevning BMT 

Bosh Assambleyasi 78-sessiyasi min-

barida oʻzbekona gʻurur bilan ikkinchi bor 
oʻzbek tilida nutq soʻzlashi bejiz emas. Tili-
mizning qadr-qimmatini jahon hamjamiyati 
oldida baland koʻtarib, oʻz xalqi va vatani-
ga boʻlgan beqiyos mehr-muhabbatining 
amaldagi yorqin ifodasi edi bu.  

Davlatlar rahbarlarining eʼtiborini tortgan 
takliflardan biri Prezidentimizning sayyora-
mizni kelgusi avlodlarga qanday holda 
qoldiramiz degan fikri boʻldi: “Mustahkam 
tinchlik va farovonlikka faqat umumiy inti-
lishlar va birgalikdagi harakatlar bilan 
eri shish mumkin. Bizga oʻzaro ishonch, 
birdamlik va hamkorlik ruhi har qachongi-
dan ham koʻproq zarur”. Haq gap. Oʻzaro 
ishonch, birdamlik va hamkorlik chuqur ildiz 
otgan joyda tinchlik va taraqqiyot boʻladi. 
Odamlar halol mehnat mevasidan bahra-

mand boʻlib, ahil va baxtli hayot kechira-

dilar. Bu nutq qaddimizni ham, qadrimizni 
ham yanada baland qilish barobarida 
barchamizning zimmamizga oʻzbek tilida 
tiniq va ravon soʻzlash hamda yozishdek 
sharafli vazifani yuklaganini ham unutmas-

ligimiz kerak! Hamisha va hamma joyda 
oʻz ona tilimizda ravon gapirishni, uning 
nimalarga qodirligini namoyon etishda dav-

latimiz rahbaridan ibrat olish har birimizning 
burchimizga aylanmogʻi lozim.

Toʻgʻri, har kim oʻz tilida va shevada 
soʻzlashga haqli. Bunga qonun monelik 
qilmaydi. Lekin davlat idoralarida oʻzbek 
tilida ish yuritish, yaʼni gapirish va yozish 
qonun talabi. Yodingizda boʻlsa, davlat 
tashkilotlarida ishlaydigan boshqa mil-
lat vakillarining oʻzbek tilini oʻrganishlari 
uchun muddat belgilangan edi. Afsuski, 
bu muddat allaqachon oʻtib boʻldi. Hech 
kim eʼtibor bermagani uchunmi, davlat 
tashkilotlarining ayrimlarida davlat tili bir 
chetda qolib, yana avvalgiday ish yuritil-
moqda. Davlat tilida gapirishni, yozishni 
bilmaydigan rahbar va mutaxassislarga 
bu uyat emasmi? Qator-qator vazirliklar, 
tashkilot va oliy oʻquv yurtlarida oʻzbek 
tilida ish yuritish boʻyicha tayinlangan 
masʼullarning boshqa sohadan nomi-

Hammadan ham ona tili va adabiyot 
fanlaridan boʻladigan mushoiralarga jon-u 
dilimiz bilan qatnashardik. Devoriy gazeta-

lar, insholar tanlovida gʻolib boʻlish uchun 
bor kuchimizni ishga solardik. Ega, kesim, 
feʼl, umuman, soʻz turkumlarini tavsiflovchi 
sheʼrlar yozib yodlardik. Oʻzlashtirishi past 
boʻlgan sinfdoshimiz ham mustaqil tarzda 
insho uchun loaqal sodda reja tuzishni bil-
gan.  Aʼlochilar-ku murakkab reja tuzib, 
daftarni toʻlatib insho yozardi. Shuning 
 uchunmi, hozir ham insho deganda, avvalo, 

ipga tizilgan marjondek tekis va goʻzal hus-

nixat keladi koʻz oldimizga. Afsuski, keyingi 
paytda daftar toʻlib yozilayotgan insholar 
juda kam. Nari borsa, 2-3 qogʻoz, hatto 
bir qogʻoz insho yozadigan, reja tuzishni 
bilmaydiganlar talaygina. Eng achinarlisi, 
aksariyati ogʻzaki nutqda qanday gapirsa, 
yozuvda ham shuni aks ettiradi. Bularning 
bari tilni bilishga, savodxonlik darajasiga 
taqaladi. 

Bugun taʼlim muassasalarimiz-

da til bayramlarini katta tadorik bilan 
oʻtkazyapmiz, tilimiz asoschilari boʻlgan 
buyuk ajdodlarimiz bilan koʻkrak kerib 
faxrlanyapmiz-u, oʻzimizning tilni bi-
lish darajamizni oshirish haqida jiddiy 
oʻylamayapmiz. Bir soʻzni har xil koʻrinishda 
yozayotgan, hatto oʻzimizcha qoida yaratib 
olayotgan holatlarimiz bor. Izohli lugʻatlarni 
kamdan-kam odam erinmay varaqlab 
chiqadi, ensiklopediya borasida ham shun-

day. Ijtimoiy tarmoqlardagi imloviy xatolarni 
aytmasa ham boʻladi, juda achinarli. Gapi-
rilaverib oddiy holga aylanib ketgan xato-

liklarni har doim texnikaga bogʻlab qoʻyish 
ham toʻgʻri emas. Hayriyatki, bu masalaga 
befarq boʻlmaganlar tarozining bir pallasini 
tutib turibdi. 

Onlayn savdo qilinadigan bir tele gram 
kanalida mijoz sotuvchiga qarata “sizdan 
hech narsa olmayman, juda xato yozarkan-

siz” deb yozganini koʻrib, “qoyil-ey”, dedim. 
Axir xato yozishning ijtimoiy tarmoq da 
hech qanday ahamiyati yoʻq deydigan qat-
lam shakllanib qolgan bir paytda bundan 
quvonmay boʻladimi? Beixtiyor “barakalla”, 
deging keladi. 

Telegram ijtimoiy tarmogʻi, Yoshlar ish-

lari agentligining maxsus loyihasida maʼlum 
maʼnoda savodxonlik darajamizni oshirish-

ga harakat qilayotgan jurnalist, muharrir 
Orif Tolibni koʻpchilik tanimas. Ayni paytda 
uning telegram kanalida yetti mingdan zi-
yod obunachisi bor. Taniqli telegram kanal-
lari bilan qiyoslaganda bu unchalik katta 
emas, albatta. Biroq yetti mingdan ziyod 
obunachi oʻz savod darajasini oshirishga 
intilib, kanalni tark etmayotgani quvonarli. 
Obunachilar sonining sunʼiy tarzda oshi-
rilmayotganini postlarga bildirilayotgan 
izohlardan ham bilish mumkin. Zero, ularda 
kanaldagi mavzularning gʻoyat oʻrinli tanla-

nayotgani aytilib, endilikda yana nimalarga 
eʼtibor qaratish yuzasidan takliflar bildiriladi. 

— Dastlab kanalga oʻzimning ijodiy ish-

larimnigina joylardim, shuning uchunmi, 
faollik sezilmagan. Keyin odamlarga foydali 
boʻlgan narsalarni berishim kerak, oʻzim 
bilgan maʼlumotlarni boshqalarga ham 
ravo koʻrishim mutaxassis sifatida burchim, 

Maʼnaviyat sarchashmasi

Nuriddin OCHILOV,
O‘zbekiston Jurnalistlar 
uyushmasi aʼzosi

gagina qoʻyilgani yoki shunday lavozim 
tashkil etilib, unga oʻzbek adabiy tilini yax-

shi biladigan mutaxassis tayinlanmagani 
oʻz ona tilimizga boʻlgan loqaydligimiz-

dan dalolat bermaydimi?! Televideniye 
koʻrsatuvlari va radio eshittirishlarida she-

vada muloqot qilish odatga aylanganini 
kechirish mumkinmi? Bu kasallik kino va 
seriallarga ham oʻtgani achinarli emas-

mi? Ikki oʻzbek “yulduz” sanʼatkorning 
ona tilimizdagi telekoʻrsatuvda ruscha 
gapirishi gʻashingizni keltirmaydimi, asa-

bingizni buzmaydimi, nafsoniyatingizga 
tegmaydimi? Koʻcha-koʻydagi xato yozil-
gan reklamalarni, katta-kichik korxonalaru 
doʻkonlarning xorijiy tilda yozilgan gʻirt 

mantiqsiz nomlarini birma-bir aytishning 
foydasi bormikan? Internet saytlaridagi u 
yoki bu voqeaga bildirilgan munosabatlar-
ni oʻqib, kuyishingni ham, kulishingni ham 
bilmaysan kishi. Toʻgʻri yozilgan jumlaning 
oʻzi yoʻq. Buning ustiga mantiqsiz. Bu cha-

lasavodlikdan darak bermaydimi?! Yaxshi-
yamki, bu sharmandali holatni oʻzbekdan 
boshqa birov oʻqimaydi, oʻqimasin ham!

Bir vaqtlar yurtimizda faoliyat koʻrsatgan 
Hindistonning Oʻzbekistondagi favqulodda 
va muxtor elchisi Dalip Mextaning rafiqasi 
ona tilimizga astoydil mehr qoʻyib, uni yax-

shigina oʻrgangan, yozuvchi, shoir, olim 
va sanʼatkorlar bilan doʻst tutinib, ular bi-
lan tez-tez uchrashib, oʻzbek tilida oʻqigan 
kitoblari haqida maroqli suhbatlar qurardi.

Afsuski, baʼzan toʻrt qatorlik arizani 
eplab yoza olmagan yoshlarimizga duch 
kelganingda oʻsha hind ayoli yodingga 
tushib, oʻz ona tilini puxta va pishiq bilishni 
xayoliga ham keltirmayotgan yurtdoshlari-
mizdan koʻngling ogʻrimay qolmaydi. BMT 
minbaridagi maʼruzada taʼkidlanganidek: 
“Davlat tili masalasi milliy gʻoyamizning 
asosiy tamoyillaridan biri boʻlishi zarur. 
Yosh avlod qalbiga ona tilimizni bolalikdan 
singdirish maqsadida taʼlimning barcha 
bosqichlarida oʻzbek tilini zamonaviy va 

innovatsion texnologiyalar asosida mu-

kammal oʻrganishga alohida eʼtibor qarati-
shimiz lozim. Toki, bolalarimiz oʻzbek tilida 
ravon oʻqiydigan, ravon yozadigan va te-
ran fikrlaydigan insonlar boʻlib yetishsin” .

Bu gaplar har bir oilaning, har bir ota-
onaning, har bir taʼlim muassasasidagi 
rahbar va oʻqituvchining doimiy diqqat-
eʼtiborida boʻlishi, faoliyatining mazmuniga 
aylanishi shartligini hayotning oʻzi taqozo 
etmoqda. Chunki bu dolzarb masalaga 
ertani oʻylamasdan yuzaki qarayotganimiz 
farzandlarimizning oʻz fikrini oʻzbek tilida 
ravon ifoda etolmasligi va yozolmasligida 
yaqqol koʻrinmoqda.

Yoshlarimizning kitob oʻqishga boʻlgan 
qiziqishini, ayniqsa, badiiy adabiyot mu-

tolaasiga mehr-muhabbatini oshirish 
borasida Prezidentimiz tomonidan qabul 
qilingan farmon va qaror, shuningdek, 
“Adiblar xiyoboni”ning tantanali ochi-
lish marosimida bildirgan dasturiy fikrlari 
oʻzbek tilini chuqur oʻrganish va qonun 
ijrosini toʻla taʼminlash haqidagi daʼvat 
emasmidi?! Bogʻdagi buyuk mutafakkirlar, 
shoir, yozuvchi va olimlar hayoti va ijo-

dini oʻqib oʻrganish va keng targʻib qilish 
maqsadida hukumatimiz qarori asosida 
poytaxtdagi yigirma toʻrtta oliy oʻquv yur-
tiga ularning biriktirilishi-chi?! Bu tarixiy 
qaror talaba yoshlar oʻrtasida kitobxonlikni 
kuchaytirish, Alisher  Navoiydan Abdulla 
Oripovgacha, Abdulla Qahhordan Oʻtkir 
Hoshimovgacha, Abdurauf Fitratdan Ozod 
Sharofiddinovgacha boʻlgan adabiyotimiz 
dargʻalarining asarlarini oʻqib-oʻrganish 
orqali ona tilimiz nufuzini har tomonlama 
mustahkamlashga qaratilgan emasmidi?! 
Oʻtgan uch yilda kim nima ish qildi? Qan-
day ibratli ishlarni amalga oshirdi? Oliy 
oʻquv yurtlari talabalarining bu yerdagi 
haftalik tashrifi adabiyot bayramiga ayla-
nib, ularning haqiqiy kitobxon va oʻzbek 
tilining jonkuyari ekanliklarini namoyon 

etyaptimi? Yoki u haftadan bu haftada 
yigirma-oʻttiz talabani “Adiblar xiyoboni” 
ga olib borib, (oliy oʻquv yurtlarining ham-

masi emas) biriktirilgan adib haykali oldida 
xoʻjakoʻrsinga tadbir oʻtkazib qaytish bilan 
maqsadga erishyapmizmi? 

Prezidentimiz topshiriqlarini va huku-

mat qarori ijrosini hayotga tatbiq etishga 
sidqidildan kirishmas ekanmiz, juda uzoq 
yoʻl yurishimizga toʻgʻri keladi. Xullas, oʻz 
tilini sevmagan, uning qadrini bilmagan 
kishi oʻzga tillarni seva olmaydi va qadrini 
ham bilmaydi. Buyuk adib Abdulla Qahhor 
oʻz ona tilini sevmaganida, soʻz zargari de-

gan nomga munosib koʻrilarmidi? Goʻzal 
va betakror hikoyalar yozib, jahonning 
mashhur yozuvchilari qatoridan oʻrin olar-
midi?! “Ona tilimni sevmasam, soʻzlariga 
mahliyo boʻlmasam, hayratlanmasam, 
menga shoirlik qayda edi!”, degan sevimli 
shoirimiz Erkin Vohidov goʻzal sheʼrlar, 
goʻzal gʻazallar bitarmidi?! Bu misollar 
ona tilimizning naqadar boyligini, naqadar 
goʻzalligini, naqadar jozibali va qudratli 
ekanini anglatmaydimi? Anglatadi! Ang-
latibgina qolmay, har birimizni hamma 
joyda oʻzbek ekanimiz bilan, oʻzbek tilida 
benuqson gapirishga undashi bilan haqli 
ravishda faxrlanishga ham chorlab turibdi.

Oʻquvchilik kezlarimizda barcha fanlardan sinflararo 
mushoiralar boʻlardi. Mushoiraga tayyorlanish, boshqa sinflar bu 
borada nimalar qilayotganini zimdan kuzatish, ayniqsa, gʻoliblik 
zavqi maktabga, sinfdoshlarimizga yanada yaqinlashtirardi bizni. 

deb oʻyladim, — deya gap boshladi Orif 
Tolib. — Ana shundan soʻng oʻzimizning 
turli lugʻatlarimiz, turkiy tillar etimologik 
lugʻatlari, qardosh turkiy tillar lugʻatlari, 
milliy ensiklopediya, vikipediyadan keng 
foydalanib, kerakli maʼlumotlar, maqolalar 
joylay boshladim. 

Qahramonimiz mavzularni tanlashda 
asosan, oʻz tajribasidan kelib chiqadi. 
Chunki muammoning yechimiga qachonki 
unga duch kelganingizda, aniqrogʻi, amali-
yotda ehtiyoj seziladi. Tabiiyki bir inson 

duch kelgan muammolar boshqalarda ham 
uchraydi. 

— 1995-yili tasdiqlangan oʻzbek tili-
ning asosiy imlo qoidalari yuzasidan 
ham koʻp savollar tugʻiladi, — deydi Orif 
 Tolib. — Zero, nashrda hal qilinishi kerak 
boʻlgan jihatlar koʻp. Aslida, imlo qoidalari 
muntazam toʻldirilib, yuzaga kelayotgan 
yangi muammolarni yechib borishi kerak. 
Bu haqida tilshunos olimlarimiz, soha mu-

tasaddilari orasida anchadan buyon gap 
boradi. Imlo qoidalarini takomillashtirishda 
ham shunchaki emas, ayni paytda mavjud 
xilma-xilliklarga yechim beradigan qoida-

lar kiritilishi kerak. Masalan, men mavjud 
qonun-qoidalarga tayangan holda, ularni 
qiyos lash orqali bir qarorga kelaman. 
Chalkashliklar juda koʻp. Oʻylanib qolasiz. 
Ayniqsa, oʻzlashma soʻzlar imlosi boʻyicha 
umuman tartib yoʻq. Masalan, mashhur 
xorij brendlari nomlarini qanday yozish ke-
rakligi yuzasidan aniq toʻxtamga kelinma-
yapti. Agar taniqli brendlar oʻz tillarida aks 
etadigan boʻlsa, bizda yoʻq harflar qanday 
yoziladi? Shu kabi masalalarni hal qilib ke-

tish kerak-da isloh ishlarida. 
Xorijiy yozuvlar, umuman xorijiy til-

lar haqida gap ketganida, aytish kerakki, 
bugun yoshlarimiz chet tillarni, xususan, 
ingliz tilini oʻrganishga eʼtibor qilayot-
ganchalik ona tilimizga ham mehr qoʻysa, 
vaziyat butunlay boshqacha boʻladi. Ingliz 
tilida esse yozish koʻp narsani hal qiladi. 
Agar talabgor esse qonun-qoidalariga 
amal qilmasa, imtihondan oʻta olmaydi. 
Esseda nafaqat imloga, muammoli ma-

salaga qanday yechim taklif qilishingiz, 
u haqdagi tasavvuringiz, shaxsiy muno-

sabatingizga ham qaraladi. Mana shu 
talablarga javob berish uchun oʻz ustida 
zoʻr berib ishlashyapti-ku yoshlarimiz. 
Oʻzbek tilida ham toʻgʻri yozish, fikrni 
toʻgʻri ifodalash, tizimli fikrlashga ehtiyoj 
boʻlishi kerak. Afsuski, buning u qadar 
ahamiyati boʻlmayapti. Xoʻsh, nega yosh-
lar bizga umuman begona, boshqa oila-
dan boʻlgan tilni oʻrganishga masʼuliyat 
bilan yondashyapti? Bu avvalo, shaxsiy 
ehtiyoj bilan bogʻliq. Agar ingliz tilini bilish 
sertifikatiga ega boʻlsa, mamlakatimizda 
ham, chet elda ham qator imtiyozlarga 
ega boʻladi. Ona tilini yaxshi bilish, fikrini 
ogʻzaki va yozma ravon ifodalay olishning 
ham loaqal oliy taʼlimga kirishga jiddiy 
taʼsiri boʻlganida shunga koʻra, harakat 
boʻlar edi va bu bilan umumiy darajadagi 
savodxonlikka katta bir qadam tashlash 
mumkin. Oʻzbek tili ilm tiliga aylanishi 
 uchun talabalar, ilm ahli oʻz sohasidagi 
yetarli maʼlumotni oʻzbek tilida olishi 

zarur. Demak, turli ilm va fan sohalariga 
oid kitoblar oʻzbek tiliga sifatli tarjima 
qilinishi yoki oʻzbekchada yozilishi kerak. 
Bu boʻyicha keng koʻlamli, tizimli ishlar 
olib borilmas ekan, kutilgan natijaga erili-
shi amrimahol.

Maʼlumki, Yoshlar ishlari agentligi tomoni-
dan yoshlarga chet tillarni oʻrgatish maqsadi-
da “Ibrat farzandlari” loyihasi yoʻlga qoʻyildi. 
Orif Tolib bu loyihaga taklif qilinmasidan av-

val oʻzbek tili yoʻnalishida shunday bir loyiha 
tashkil etishni reja qilgan aslida. Maqsad — 
yoshlarning savodxonlik darajasini oshirish-

ga hissa qoʻshish edi. Savodxonlik darslari 
uchun 60 ga yaqin mavzuni uning oʻzi belgi-
lab olgan. Birinchi navbatda, imlo qoidalarida 
mavjud boʻlgan, odamlar koʻp adashadigan, 
koʻp qiynaladigan jihatlarni aniqlab oldi. Imlo 
qoidalarida bor, lekin koʻpchilik bilmaydigan 
yoki foydalanishda chalkashliklarga duch 
keladigan ayni jihatlarga oydinlik kiritish bi-
lan u koʻplarning dilidagini topa boshladi. 
Qolaversa, endilikda oʻquvchilarning oʻzlari 
savollar yoʻllaydi. Savodxonlik darslarini chet 
eldan turib oʻrganib, minnatdorlik bildirayot-
ganlar ham anchagina. 

Orif Tolib faoliyatidagi yana bir jihatni 
alohida taʼkidlash joizki, uning saboq-
lari, joylayotgan maqolalaridan shevalar 
ham keng oʻrin egallaydi. Uning oʻzi aytib 
oʻtganidek, shevalar tilni boyitadigan man-

balardan biri. Bu borada muharrir yana shu-

larni qoʻshimcha qildi. 
— Shevalardan foydalanish kerak al-

batta, lekin meʼyordan oshmagan holda. 
Ayrimlar asarlarida shevalarni qoʻllash 
orqali tilni boyitaman deb oʻylaydi, lekin 
yozganini tushunib boʻlmay qoladi. Shu 
maʼnoda meʼyor kerak. 2-3 tadan sheva 
soʻz kiritilib, ommalashib, shu tilga singsa 
ham katta gap aslida. Adabiy tilda yoʻq 
boʻlgan koʻp tushunchalarga ot qoʻyish 
mumkin. Masalan, soʻnggi yillarda tili-
mizning toʻriga chiqib, chordona qurib 
olgan bodikamera, heshteg, shtandart, 
tyutor, vaksinatsiya, frilanser, chellenj, 
fleshmob, startap, interfeys, kouch, in-
flyuenser, imij, messenjer, keshbek singari 
soʻzlarni bemalol oʻzbekchalashtirishimiz 
mumkin edi. Buning oʻrniga chet soʻzlar, 
atamalar tilimizga paydar-pay, xohlagan 
shakli va holatida kirib kelyapti va qumga 
singgandek singib ketyapti. Masalaning 
yana bir tomoni bor: bu harakatni jami-
yat qanday qabul qiladi? Oʻz soʻzimiz 
oʻzimizda kinoya yoki mazax hissini 
uygʻotmaydimi, oʻzbekchalashgan ata-

mani ong va qalbimiz qabul qila oladimi? 
Koʻplab nodir, sof oʻzbekcha soʻzlar 

shevalarda yotibdi. Masalan, “obkash” 
soʻzini olaylik. Forschada “ob” — suv, 
“kash” tortmoq, yaʼni suv koʻtarish degan 
maʼnoni bildiradi. Bir obunachimizning 
yozishicha, ayni soʻz Xorazm shevasida 
bor ekan. Aslida, oʻzbek tilida bu soʻz 
“inogʻoch” deyilarkan. “Iyin” — yelka, 
“ogʻoch” — yogʻoch. Yelkaga tashlan-

gan yogʻoch. Qarang, juda chiroyli, sof 
oʻzbekcha soʻz. Afsuski, bu adabiy tilga 
kirmagan. Shunga oʻxshagan soʻzlarimiz 
juda koʻp. Ularni ommalashtirish kerak. 
Harakat qilsak, tilimizni yanada boyitish 
uchun imkoni bor. 

Bugun millat ori, gʻururi uchun har qa-

chongidan kuchliroq kurashadigan payt 
keldi. Tilimiz himoyasi uchun qurollan-

gan, bu borada boʻlishi mumkin xurujlarga 
tayyor turganlarga ergashaylik. Loaqal iliq 
soʻzimiz, mehru muhabbatimiz bilan ularga 
xayrixoh ekanimizni bildirib turaylik!

Munojat MO‘MINOVA, 
“Yangi O฀zbekiston” muxbiri

Boshlanishi 1-betda

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-1046.
43312 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Iroda Toshmatova
Dizayner: Xurshid Abdullayev

